


























































































































































































































































































































































getdi. Eldar müəllim xəstə olarkan mənə evinin satılması
üçün etibarnamə verdi. Mən müştəri tapıb evi satdım.
Satışdan əldə olunan pulu müalicəsinə sərf etdi”...

Əli Bayramlı (Şirvan) Şəhər Prokurorluğunda
dəstərxana müdiri işləyən Qalina Hüseynovanın
dediklərindən: “Mən 1982-ci ildən Əli Bayramlı Şəhər
Prokurorluğunda dəstərxana müdiri işləyirəm. Eldar müəllim
işlədiyim üçüncü prokuror idi. O, təxminən bir il işə normal
gəlib-getdi. Bundan sonra onu az-az görürdük. Bütün
vaxtını Qarabağda keçirirdi”.

1988-1990-cı illərdə Əli Bayramlı şəhər DİŞ-
nin rəisi işləmiş, təqaüddə olan polis polkovniki
Əziz Mövlanovun dediklərindən: “Eldar Sultanovla
ilk gündən səmimi və işgüzar münasibətlərimiz yaranmışdı.
1989-cu ildə Qarabağla əlaqədar hadisələr qızışandan
sonra az-az görüşürdük. Çünki,Eldar müəllim vaxtının
çoxunu Qarabağda keçirirdi”.

1990-1992-ci illərdə Əli Bayramlı şəhər DİŞ-
nin rəisi işləmiş, təqaüddə olan polis polkovniki
Hüseynağa Ocaqovun dediklərindən: “Eldar müəllimlə
ilk görüşümüzdən aramızda xoş münasibət yarandı.
1990-cı ildə parlament seçkilərindən sonra Eldar müəllim
aylarla Qarabağda olurdu. Bizim şöbənin əməkdaşları da
Qarabağ bölgəsinə ezam olunurdular”.

1-ci Qarabağ savaşında Ağdam rayon prokuroru
vəzifəsində işləmiş Zahid Tağıyevin dediklərindən: “Eldar
müəllim bir neçə dəfə Ağdama gəlmişdi.Bir dəfə mənim
yanıma gələrək iri çaplı pulemyot istədi. Həmin vaxt
ağdamlılara da silah lazım idi. Mən xüsusi xidmət
orqanlarının köməyi ilə onun istədiyi silah-sursatı tapıb
verdim (Bu həmin Zahid Tağıyevdir ki, 25 fevral 1992-ci
ildə Ağdam şəhəri, o cümlədən, prokurorluğun inzibatı
binası “Qrad” qurğuları ilə atəşə məruz qalanda postunu
tərk etməmiş, digər rayon rəhbərləri ilə birlikdə
həyəcanlanmış xalqı sakitləşdirməyə çalışmaqla bərabər,
həmin gecə tamah məqsədi ilə 4 nəfərin öldürülməsi ilə
nəticələnən qanlı cinayətin açılmasını təmin etmişdir).

Eldar müəllim Qarabağ münaqişəsinin sülh yolu ilə
həllinə inanmırdı. Ona görə də “hər sey Qarabağ
üçün” prinsipi ilə hərəkət edərək bu yolda mübarizə
üsulunun bütün forma və metodlarından istifadə edirdi.
Təsadüfi deyil ki, DQMV-nin prokuroru V.Vasilenkonun
şərəfinə təşkil edilmiş ziyafətdə Eldar da iştirak edirdi. 

Haşiyə: 1988-ci ilin əvvəllərindən ermənilər uzun
illər ərzində hazırladıqları planı - Qarabağın işğal edilməsini
həyata keçirməyə başladılar. Bu məqsədlə partiya, sovet
orqanlarını ələ almaqla kifayətlənməyib, hüquq-mühafizə
orqanlarını da öz oyunlarına qatmışdılar.

Həmin dövrdə digər hüquq-mühafizə orqanları
kimi prokurorluq da erməniləşdirilmişdi. Bütün
vilayət üzrə, Şuşa Prokurorluğu istisna olmaqla,
cəmi 3 nəfər azərbaycanlı işləyirdi.

Bunlar vilayət prokurorunun böyük köməkçisi Şahmalı
Məmmədov, istintaq bölməsinin böyük prokuroru Qənimət

Səfərov və Əskəran rayon prokurorunun köməkçisi Siyasət
Aliyev idi (Bir müddətdən sonra ermənilər Siyasət Aliyevi
bıçaqladılar).

Başqa sözlə, dövlət tərəfindən müəyyən edilən və
sanksiyalaşdırılan, dövlət məcburetməsi ilə təmin olunan
normaları həyata keçirməli olan hüquq-mühafizə
orqanlarının işi iflic vəziyyətinə düşmüşdü.

DQMV adlı qurum yarandığı gündən vilayət prokuroru
həmişə erməni olmuşdu. Axırıncı erməni prokuror Arkadi
Babayan artıq öz erməni xislətini gizlətmirdi. Respublika
prokuroru İlyas İsmayılovun təşəbbüsü ilə A.Babayan
vəzifəsindən kənarlaşdırıldı və 1988-ci ilin mart ayında
kompromis variant kimi vilayət prokuroru vəzifəsinə
Valeri Vladimiroviç Vasilenko təyin edildi (Vilayət
prokurorunu işdən azad edilməsi və vəzifəyə təyin edilməsi
SSRİ Baş prokurorunun səlahiyyətinə aid idi). Eyni zamanda
vilayət prokuroruun müavini vəzifəsinə sonrallar bir neçə
rayonda prokuror işləyən Mübariz Bayramov gətirildi.

Moskvanın nümayəndəsi kimi V.Vasilenkonun
ədalətli mövqe tutmasından çox şey asılı idi. Bu
təyinatdan sonra baş tutan kollegiya iclaslarından
birində həmin dövrdə Respublika Prokurorluğunun
Ümumi nəzarət şöbəsinin rəisi işləyən İsaxan
Vəliyevin təklifi ilə Masallı rayon prokuroru
Əzizağa Həsənovun, Kirovabad (Gəncə) şəhər
Gəncə rayon prokuroru Mahmud Nəbiyevin iştirakı
ilə V.Vasilenkonun şərəfinə verilən ziyafətdə
Eldar Sultanov da iştirak edirdi. Biz V.Vasilenkoya
Qarabağ həqiqətlərini çatdırmağa çalışırdıq. Bir
neçə saatlıq həmin görüşdə Eldar müəllim xüsusi
məlumatlılığı ilə fərqlənidi. Sonralar ermənilər
V.Vasilenkonu Azərbaycana rəğbətdə təqsirləndirir,
ona silah tuşlamaqdan belə çəkinmirdilər. Bu
səbəbdən V.Vasilenko ailəsini Xankəndində deyil,
Şuşada yerləşdirmişdi.

1988-1992-ci illərdə Şuşa rayon prokuroru vəzifəsində
işləmiş Ələddin Ələsgərov V.Vasilenkonun həqiqətən
ədalətli mövqe tutması barədə bu gün də ağızdolusu
danışır. Həmin dövrdə rayon prokurorluğunda müstəntiq
işləmiş Əhməd Abdullayev də mənimlə söhbətində bu
faktı təsdiq etdi.

Ermənilərin saysız-hesabsız şikayətləri
nəticəsində V.Vasilenko 1990-cı ildə vəzifəsindən
kənarlaşdırıldı.

1991-ci ilin axırı 1992-cü ilin əvvəlləri Şuşa ətrafında
mühasirə halqası daralırdı. Şuşa RİH-nin başçısı Mikayıl
Gözəlovun xaincəsinə öldürülməsindən sonra əhalidə
ruh düşgünlüyü, pərakəndəlik hiss olunurdu. Ermənilər
ətraf kəndləri işğal edirdi. Döyüşlər ara vermirdi. Hər gün
Şuşaya şəhidlər gətirilirdi. Eldar müəllim qıtlığı nəzərə
alaraq şəhərə xeyli kəfənlik gətirmişdi. Onun xahişini
nəzərə alan Şeyx Şuşaya vicdanlı və gənc molla
göndərmişdi. Belə bir şəraitdə Eldar müəllim səylərini
daha da artırır, özünü bütünlüklə Şuşanın müdafiəsinə

həsr edirdi. Şuşa müdafiə batalyonunun komandiri Ramiz
Qənbərovla sıx əlaqədə olan Eldar müəllim hər cür
vasitələrdən istifadə edərək şuşalılara kömək edirdi.
Sonralar Şuşanın işğalından 5 gün əvvəl şəhid olmuş
Ramiz Qənbərovun son sözlərini tez-tez xatırlayırdı Eldar
müəllim. Ağır güllə yarası almış gənc və cəsur komandir
“Ölmək istəmirəm, Şuşanı müdafiəsiz qoya
bilmərəm”, - deyirdi.

Eldar Sultanov sonralar müsahibələrinin birində
deyəcəkdi: “Şuşa Xankəndi yolu tamamilə minalanmış,
keçilməz olmuşdu. Müdafiə Nazirliyinin rəhbərliyi Beynəlxalq
Qırmızı Xaç Cəmiyyətinin nümayəndələrinin Şuşaya
gəlməsi münasibəti ilə mina xəritəsini istəmiş, yol mi-
nalardan təmizlənmiş, lakin Qırmızı Xaç Cəmiyyətinin
nümayəndələrinin əvəzinə həmin yolla ermənilər gələrək
Şuşanı işğal etmişdilər". 

Eldar müəllim bunun xəyanət, yoxsa diqqətsizlik
olduğunu ömrünün axırına kimi öyrənə bilmədi.
Müdafiə Nazirliyi və Respublika rəhbərliyi dəfələrlə
Baş prokuror Murad Babayevdən Eldar Sultanovun
vəzifəsindən kənarlaşdırılmasını tələb etsələr
də, Murad Babayev həmişə Eldar müəllimə dəstək
olmuşdu. ”Müdrik rəhbərlər” Eldar Sultanovu
sülh prosesinə mane olmaqda təqsirləndirirdilər.
Respublika rəhbərliyi həqiqəti xalqdan gizlədir,

həyacan təbili çalanları şayiə yaymaqda təq -
sirləndirirdilər.

Şuşanın və Laçının işğalından sonra da Eldar müəllim
fəal vətəndaşlıq mövqeyindən çəkinmədi. O, erməni
faşizmini ifşa edən faktları yığıb saxlamışdı. İnanırdı ki,
vaxt gələcək erməni faşistləri Beynəlxalq məhkəməyə
çıxarılacaq və o dövlət ittihamçısı kimi olmasa da, şahid
kimi bu prosesdə iştirak edəcək.

Bəzi deputat yoldaşlarının laqeydliyi, biganəliyi
üzürdü onu. Bir dəfə Xocalı faciəsini əks etdirən
filmə bir çox deputatların baxmaqdan imtina
etməsini heç cür həzm edə bilmirdi. Bəziləri ona
irad tutur, digərləri “bir gül ilə bahar olmaz”-
deyirdilər.

1992-ci ilin sonlarında obyektiv (xəstəliyi) və subyektiv
(yüksək çinli məmurların az qala düşmən kəsilməsi,
təpkisi) səbəblərdən 5 illik konstitutsiya müddətinə bir
neçə ay qalmış istefa verməli oldu Eldar müəllim.

Eldar müəllim xidməti işində də fərqlənirdi. O, dəfələrlə
Baş prokurorluq tərəfindən mükafatlandırılmışdı. Bakı
şəhər prokurorunun müavini vəzifəsində işləyərkən onun
dövlət ittihamçısı olduğu cinayət işi ilə əlaqədar Az.tv 3
hissəli film çəkib nümayiş etdirmişdi. Təəssüf ki, bu yazını
hazırlayarkən həmin filmi tapmaq mümkün olmadı.

Sözardı: Birinci Qarabağ savaşında bizim qəhrəman
polis işçilərimizin fədakarlığı danılmazdır. Məhz buna
görə də ilk Milli qəhramanlarımızın, dövlət mükafatı ilə
təltif olunanların sırasında polis əməkdaşlarının adlarını
görəndə istixar hissi keçirir və onları həmişə yad edirik.
Vətənsevər polis əməkdaşlarının ən qaynar yerlərdə
olması, həm də onların vəzifə borcu idi. Lakin prokurorun
və prokurorluq işçilərinin döyüş bölgəsində olması, əlində
silah döyüşməsi, gecə-gündüz silah daşıması vəzifə borcu
deyildi. Məhz bu səbəbdən də bir nəfər də olsa prokurorluq
işçisi hökumət mükafatı ilə təltif olunmayıb. Bu, həmin
dövrdə, xüsusi ilə müstəqillik dövründə quruma rəhbərlik
etmiş Baş prokurorların yumşaq desək, diqqətsizliyinin
nəticəsidir.

Ümummilli Liderimiz Heydər Əliyevin 17 iyul 1998-ci
il tarixli sərəncamı ilə 1 oktyabr Prokurorluğun peşə
bayramı günü elan edildi. Həmin vaxtdan hər il öz vəzifə
borcunu ləyaqətlə icra edən onlarla prokurorluq işçisi
Prezidentin sərəncamı ilə müxtəlif dövlət mükafatları ilə
təltif olunurlar.

İnanıram ki, fəaliyyətinin əvvəlindən bir çox yeniliklərə
imza atıb, prokurorluğun fəaliyyətini canlandıran Azərbaycan
Respublikasının Baş prokuroru Kamran Əliyev bu məsələ
ilə əlaqədar araşdırma aparıb, 1-ci Qarabağ savaşında
karyerasını, həyatını, hətta ailə üzvlərini təhlükə altında
qoyan Eldar Sultanov kimi fədakar prokurorluq işçilərinin
dövlət mükafatına təqdim olunması üçün zəruri addımlar
atacaq.

– Behbud müəllim, həmkarlarınızın xatırladığı
kimi, məsuliyyətli, təmkinli, nəzəri cəhətdən
ha zırlıqlı bir əməkdaş olaraq prokurorluq or -
qan larında xidmətə başladığınız ilk illəri necə
xa tırlayırsınız? Prokurorluq əməkdaşı kimi for -
ma laşmağınızda ilk növbədə hansı həm kar la rı -
nı zın təsirini qeyd etmək istərdiniz?

– Mən 1981-ci ildə Moskva Dövlət Uni versitetinin
hüquq fakültəsini bi tir dikdən sonra təyinat üzrə gənc

mü tə xəssis kimi Rusiya Federasiyası
Kalinin (in diki Tver) vilayətinin Kuvşinov
rayon pro kurorunun köməkçisi vəzifəsinə
təyin edil mişəm. Prokurorluqda prokuror,
pro kuror köməkçisi və müstəntiq ştatları
var idi. 10 gün olardı ki, mən prokuror-
luqda işləyirdim. Prokurorluğun müs -
tə n tiqinin icraatında zorlama ilə əlaqədar
ci nayət işi var idi. Prokurorun yanında
əmə liyyat müşavirəsində bu cinayət
işi üzrə istintaqın gedişatı müzakirə
olu nanda, mən çıxış edərək qeyd etdim
ki, iş üzrə cinayət məsuliyyətindən kə -
nar da qalan cinayətin törədilməsinə
kö məkçi olan şəxslər var, onların əməl -
lə rinə heç bir hüquqi qiymət verilməmiş
və konkret olaraq SSRİ Ali Məhkəməsi
Ple numunun müvafiq qərarına istinad
edə rək bildirdim ki, bu nöqsanlar aradan
qal dırılmadığı təqdirdə cinayət işi məh -
kəmə tərəfindən əlavə ibtidai istintaqa
qaytarıla bilər. Lakin cavan və təcrübəsiz
kadr olduğum üçün prokuror və müs -
tən tiq mənim sözlərimə məhəl qoy -
ma dılar. Müstəntiq Belousov İgor Niko-
layeviçin mənə istehza ilə dediyi sözləri
bu günə kimi yadımdadır: “Sən dünən
uni versiteti bitirmisən, bu gün mənə
töv sif dərsləri keçəcəksən?” Qeyd edilən
iş məhkəmə tərəfindən əlavə ibtidai
is tintaqa qaytarıldı, prokuror və müs -
təntiq intizam məsuliyyətinə cəlb edil -
di lər. Bundan sonra rayon prokuroru
mə ni kabinetinə dəvət edərək mənə
inamsızlıq gös tər diyinə görə üzr istədi

və geniş əməliyyat müşavirəsində çı xış edərək qeyd
etdi ki, istintaqı prokurorluqda və mi lisdə aparılan və it-
tiham aktı ilə məhkəməyə göndərilən bü tün cinayət
işləri üzrə mənim vizam olmadan o, itti ham aktını
təsdiq etməyəcək. Mən attestasiya olunaraq xü susi
rütbə alandan sonra prokurorluğun müstəntiqi is tintaq
qrupuna üzv daxil edildiyindən, prokurorluqda ic raatda
olan bütün cinayət işlərinin istintaqının aparılması da
mənə həvalə edilmişdir. Beləliklə mən prokuror kö -

�smay�lov Behbud Ismay�l o�lu
1981-ci ild� Moskva Dövl�t Uni-
versitetinin hüquq fakült�sini bi -
tir mi�dir. 1981 � 1986-c� ill�rd�
RSFSR Kalinin (indiki Tver) vi la y� -
ti nin prokurorluq orqanlar�nda i� -
l� mi�, 1986-c� ild� Az�rbaycan SSR
pro kurorluq orqanlar�na i�� q�bul
olu naraq, Az�rbaycan SSR Pro ku -
ror lu�unun Ümumi n�zar�t �ö b� -
sinin prokuroru, 1990-c� ild�n Bak�
�� h�r prokurorlu�unun Mülki i�l�r
üz r� m�hk�m� q�rarlar�n�n qa nu -
ni liyin� n�zar�t �öb�sinin r�isi,
2000-ci ild�n Az�rbaycan Res pub -
li kas� Ba� Prokurorlu�unun Dövl�t
itti ham�n�n müda��si üzr� idar�sinin böyük prokuroru, 2001-
ci ild�n Ba� Prokurorlu�un T��kilat-analitik idar�sinin r�is
müa vini v�zif�l�rind� çal��m��d�r. 2002-ci ild� ona Ba� Pro ku -
ror lu�un Müraci�tl�r� bax�lmas� idar�sinin r�isi v�zif�sinin
ic ras� h�val� edilmi�, 2003-cü ild� o, h�min idar�nin r�isi v� -
zi f�sin� t�yin olunmu�dur. 2011-ci ild� Ba� Prokurorlu�un
Elm-T�dris M�rk�zinin Müt���kkil cinay�tkarl�qla mübariz�nin
prob leml�ri kafedras�n�n mü�llimi-prokuroru v�zif�sin�, 2013-
cü ild� is� h�min kafedran�n r�isi v�zif�sin� t�yin edilmi�dir.

RSFSR prokuroru, SSR� Ba� prokurorlar�, Az�rbaycan SSR
pro kuroru v� Az�rbaycan Respublikas�n�n Ba� prokurorlar� t� -
r� �nd�n Behbud �smay�lova i�l�diyi müdd�t �rzind� 14 d�f�
h� v�sl�ndirm� t�dbirl�ri t�tbiq olunmu�dur. Az�rbaycan Res -
pub likas� Ba� prokurorunun 29 sentyabr 2004-cü il tarixli
09/239-� nömr�li �mri il� Behbud �smay�lov «Prokurorlu�un
f�x ri i�çisi» dö� ni�an�na layiq görülmü�, Az�rbaycan Respublikas�
Pre zidentinin 27 sentyabr 2008-ci il tarixli 3068 nömr�li S� -
r�n cam� il� «Dövl�t qullu�unda f�rql�nm�y� gör�» medal� il�
t�l tif edilmi�dir. Ba� �dliyy� mü�aviri xüsusi rütb�sind�dir.

2017-ci ild�n t�qaüdd�dir, �m�k veteran�d�r.

məkçisi olsam da, müstəntiq kimi də fəaliyyət göstərirdim.
Bu fiziki cəhətdən çox çətin olsa da, mənim prokuror
əməkdaşı kimi formalaşmağımda böyük rol oynadı və
bu işdə mənə ilk real yardımçı mənim rayon prokurorum
Azaryev İvan Aleksndroviç olmuşdur. O, mənə cinayət-
prosessual, mülki-prosessual, ümumi nəzarət qaydasında
hazırlanan müxtəlif sənədlərin tərtib edilməsində, dövlət
ittihamının müdafiəsi, vətəndaşların qəbulu sahəsində
keyfiyyətli əməli köməklik göstərmişdir. Nəticədə xidməti
işimdə əldə etdiyim nailiyyətlərə görə RSFSR prokuroru
S.A.Yemelyanovun 03.02.1986-cı il tarixli 21-k №-li
əmri ilə mənə təşəkkül elan edildi.

Bu illəri xatırlayarkən bir epizod üzrə də dayanmaq
istərdim. 1984-cü il idi. Artıq mən 3 il prokuror köməkçisi

vəzifəsində çalışırdım. Bizim rayonda vəzifəli
şəxslər tərəfindən tibbi spirtin mənimsənilməsi
ilə əlaqədar cinayət işi başlanmışdı və istintaqın
aparılması Ostaşkov şəhər prokurorluğunun
müstəntiqinə həvalə edilmişdir. Müstəntiq özündən
çox razı bir adam idi. Bir gün mən müstəntiqlə
söhbət zamanı dedim ki, onun icraatında olan
cinayət işi üzrə vəzifəli şəxslər spirti saxta sənədlər
tərtib etməklə mənimsəyiblər və konkret olaraq
SSRİ Ali Məhkəməsi Plenumunun müvafiq qərarına
istinad edərək bildirdim ki, bu səbəbdən onlara
RSFSR Cinayət Məcəlləsinin iki maddəsi ilə ittiham
elan edilməlidir: “mənimsəmə” və “vəzifə sax -
takarlığı”. Lakin müstəntiq mənim sözlərimə heç

bir məhəl qoymadı, bütün təqsirləndirilən şəxslərə yalnız
spir tin mənimsənilməsinə görə ittiham elan etdi,
barələrində qətimkan tədbiri seçdi, vəkillərinin iştirakı
ilə onları cinayət işinin materialları ilə tanış etdi və
ittiham aktını tərtib edərək cinayət işini bizim rayonun
prokuroruna təqdim etdi. Prokuror cinayət işini öyrənilməsi
üçün mənə vermək istəyəndə mən bildirdim ki, buna
ehtiyac yoxdur, çünki mən bu işi bilirəm, müstəntiqlə
olan söhbətimin mahiyyətini, işdə olan nöqsanları qeyd
etdim və SSRİ Ali Məhkəməsi Plenumunun sözügedən
qərarını ona təqdim etdim. Prokuror Ostaşkov şəhər
pro kurorluğunun müstəntiqini kabinetinə dəvət etdi,
mə nim iştirakımla işdə olan bütün nöqsanları ona gös -
tərdi, SSRİ Ali Məhkəməsi Plenumunun müvafiq qərarı
ilə onu tanış etdi. Müstəntiq, şahmatçıların dili ilə desək,
mat vəziyyətinə düşdü. Bundan sonra isə prokuror ci -
na yət işini əlavə ibtidai istintaqa qaytardı.

Hər iki müstəntiqlə təcrübəmdə yaşanan bu iki ha -
disəni danışmaqda məqsədim ondan ibarətdir ki, prokuror-
luqda işləyən gənc nəslin nümayəndələri bilsinlər ki,
heç vaxt fikir mübadiləsindən qaçmaq, uzaqlaşmaq,
ya  yınmaq lazım deyil, xüsusilə də cinayətin tövsifi mə -
sə lələrində, çünki, klassiklər demişkən, həqiqət mübahisələr
za manı üzə çıxır.

– Sizcə müasir dövrün tələblərinə uyğun ola -
raq, prokurorla vətəndaşın münasibətləri nəyə
söy kənməlidir?

– Hesab edirəm ki, daha düzgün və ya dəqiq desək,
pro kurorla vətəndaşın münasibətləri nəyəsə söy kən -
mə məlidir. Prokurorun vətəndaşla münasibəti qanunun
ali liyinə, vətəndaşda prokurorluğun mövqeyinin qanuni
və əsaslı olması inamının yaradılmasına söykənməlidir.
Əs lində bu yanaşma təkcə müasir dövrün tələblərinə
uy ğun olaraq deyil, həmişə prokurorluq orqanlarında
aktual olubdur. Bir çox hallarda bu inamı yaratmaq
prosesi bir günün işi deyil, çünki müvafiq yoxlama və

cinayət işinin is tin taqının aparılması qanunla
müəyyən edilmiş müddətlər tələb edir.
Lakin elə hallar olur ki, bu inamı yaratmaq
əvəzinə vətəndaşda qanunsuz və əsassız
olaraq inamsızlıq mü hiti yaradılır. 

Belə ki, Baş Prokurorluğun Müraciətlərə
baxılması idarəsinin rəisi vəzifəsində
işlədiyim dövrdə türk milliyyətindən olan
bir vətəndaşı qəbul etdim. Qəbul zamanı
müəyyən etdim ki, həmin vətəndaş azər -
bay canlı qadınla rəsmi nikaha daxil olmuş,
ona özünün pulu ilə Bakı şəhərində mənzil
almış və onlar həmin mənzildə yaşamışlar.
Müəyyən müddət keçəndən sonra onların
arasında narazılıq olmuş, qadın mənzilin
qıfılını dəyişərək ərini mənzilə buraxmamışdır. Vətəndaş
da arvadının mənzildə olmamasından istifadə edərək,
mənzilin qıfılını dəyişərək mənzildən özünün pulu ilə
aldığı televizoru və videomaqnitofonu aparmışdır.
Arvadının müraciəti əsasında onun barəsində polisdə
Azərbaycan Respublikası CM-nin 177.2.3-cü maddəsi
ilə (yaşayış sahəsinə daxil olmaqla oğurluğun törədilməsi)
cinayət işi başlanmış və istintaq aparılmışdır. Vətəndaş
Baş prokuror tərəfindən qəbul edilərkən mən bildirdim
ki, bu vətəndaşın əməlində cinayət tərkibi yoxdur, onun
barəsində cinayət işinin başlanması haqqında qanunsuz
və əsassız qərar ləğv edilməlidir, çünki Azərbaycan
Respublikası Ailə Məcəlləsinin 32.1-ci maddəsinə əsasən
“nikah müddətində ər-arvadın əldə etdikləri əmlak
onların ümumi birgə mülkiyyəti sayılır.” Mənzil və
mənzildə olan əmlak onların ümumi mülkiyyətidir, ərlə
arvadın hər hansı bir mübahisəsinə isə mülki mühakimə
qaydasında məhkəmədə baxılmalıdır. Mənim mövqeyim
nəzərə alınmaqla cinayət işinin başlanması haqqında
qərar ləğv edildi. Göründüyü kimi, tabe prokurorluq
tərəfindən vətəndaşda yaradılmalı olduğu inam Baş

Prokurorluq tərəfindən yaradılmışdır. Digər tərəfdən,
hesab edirəm ki, hər bir rəhbər işçi tərəfindən və tən -
daş larda onun tabeçiliyində olan və özü etibar etdiyi
iş çiyə inamın yaradılması və möh kəmləndirilməsinə
ciddi diqqət yetirilməlidir. Prokurorluğun səlahiyyətlərinə
aid olmayan məsələlərlə əlaqədar verilmiş izahlardan
müraciət edən vətəndaşlar narazı olduğu bütün hallarda,
Baş Prokurorluğun Qəbul otağında növbətçi prokurorların
iştirakı ilə həmin vətəndaşları qəbul etmişəm və inan -
dır mışam ki, həmin prokurorlar da mənim kimi ali təhsilli
hü quqşünaslardır, onların izah ları mövcud qanunvericiliyin
tə ləblərinə tam uyğundur və heç bir halda şübhə altına
alı na bilməz.

– Prokurorluqda işlədiyiniz müddətdə həm -
kar  larınızdan özünüzə dost qazanmısınızmı?

– Bəli, işlədiyim müddətdə həmkarlarımdan özümə
dost lar qazanmışam. Biz onlarla tez-tez görüşürük.
Dost lar da mənim kimi mövcud qanunvericilikdə edilən
də y işiklikləri, ölkədə aparılan islahatları diqqət mərkəzində
sax layırlar və görüşlər zamanı biz həmçinin bu məsələlərlə
əla qədar fikir mübadiləsi aparırıq.

– Təqaüddə olduğunuz dövrdə əmək
və ya di gər fəaliyyətlə məşğul olursu -
nuz mu?

– Mən 15.02.2017-ci ildən təqaüdə çıx -
mışam, mə nimlə bağlanmış əmək müqaviləsi
əsa sında 16.04.2018-ci ildən Elm-Tədris Mə -
rə zinin Mütəşəkkil cinayətkarlıqla mübarizənin
prob lemləri kafedrasının müəllimi-prokuroru
və zifəsində, 04.10.2019-cu ildən 05.10.2020-
ci ilədək isə Mərkəzin tədris məsələləri üzrə
pro kuroru vəzifəsində işləmişəm. 

– Son illər prokurorluq orqanlarında
ve te ran la rı mı zın təşkilatlanması, onların
sosial qay ğı larının həlli, həmçinin qiy -
mətli təcrübəsinin gənc prokurorluq
əmək daş larının inkişafı baxımından
istifadəsi üçün zəruri işlər görülmüşdür.
Bu işləri necə qiymətləndirirsiniz və
bu nunla bağlı hər hansı tövsiyə və tək -
lifiniz var mı?

– Mən bu sahədə görülən zəruri işləri dəs -
təkləyirəm, çünki 22.04.2021-ci il tarixində
tə sis edilən “Azərbaycan Respublikası Prokuror-
luq orqanlarının veteran və pensiyaya çıxmış
iş çiləri” ictimai birliyinin 27 təsisçilərindən biri
də mən olmuşam və qeyd edilən işlər həmin
ic timai birliyin Nizamnaməsinə uyğun olaraq
apa rılır.

– Sonda Sizə ənənəvi sualımızı ver -
mək istərdik. Şərəfli və zəhmətkeş xid -
mət illərinizin ən yüksək nailiyyəti kimi
nəyi hesab edirsiniz?

– Mən 35 ildən çox prokurorluq orqanlarında
xid mət etmişəm. İşlədiyim müddət ərzində
ba rəmdə RSFSR prokuroru, SSRİ Baş prokurorları,
Azər baycan SSR prokuroru və Azərbaycan Res -
publikasının Baş prokurorları tərəfindən 14
dəfə həvəsləndirmə tədbirləri tətbiq olunmuşdur.
Bu o deməkdir ki, 35 xidmət illərimin 14 ilini
yük sək nailiyyət illəri kimi qiymətləndirmək
olar. Zənnimcə, xidmət illərimin ən yüksək nai -
liyyəti kimi 2004-cü ildə «Prokurorluğun fəxri
iş çisi» döş nişanına layiq görülməyim və Azər -
baycan Respublikası Prezidentinin 27 sentyabr
2008-ci il tarixli 3068 nömrəli Sərəncamı ilə
«Döv lət qulluğunda fərqlənməyə görə» medalı
ilə təl tif edilməyim hesab edilə bilər.

Azərbaycan Respublikası Konstitusiyasının 109-cu maddəsinin 32-ci bəndini rəhbər tutaraq, «Azərbaycan
Respublikasında 2023-cü ilin «Heydər Əliyev İli» elan edilməsi haqqında» Azərbaycan Respublikası Prezidentinin
2022-ci il 29 sentyabr tarixli 3494 nömrəli Sərəncamına uyğun olaraq qərara alıram:

1. «Azərbaycan Respublikasında 2023-cü ilin «Heydər Əliyev İli» elan edilməsi ilə bağlı Tədbirlər Planı» təsdiq
edilsin (əlavə olunur).

2. Bu Sərəncamın 1-ci hissəsi ilə təsdiq edilən Tədbirlər Planında nəzərdə tutulmuş tədbirlərin əlaqələndirilməsini
və icrasına nəzarəti Azərbaycan Respublikası Prezidentinin Administrasiyası həyata keçirsin.

3. Azərbaycan Respublikasının Nazirlər Kabineti bu Sərəncamdan irəli gələn məsələləri həll etsin.

Azərbaycan Respublikasının Prezidenti
İlham ƏLİYEV
Bakı şəhəri, 28 noyabr 2022-ci il
№ 3623

Azərbaycan Respublikası Prezidentinin 2022-ci il 22 noyabr 
tarixli 3623 nömrəli Sərəncamı ilə təsdiq edilmişdir

Azərbaycan Respublikasında 2023-cü ilin «Heydər Əliyev İli» elan edilməsi ilə bağlı
Tədbirlər Planı

AZƏRBAYCAN RESPUBLİKASI PREZİDENTİNİN SƏRƏNCAMI

«Azərbaycan Respublikasında 2023-cü ilin «Heydər Əliyev İli» elan edilməsi ilə bağlı 
Tədbirlər Planı»nın təsdiq edilməsi haqqında

Sıra
№-si Tədbirin adı İcra müddəti İcraçı orqanlar (qurumlar)

1.
«Heydər Əliyev İli» ilə bağlı yerli və beynəlxalq
əhəmiyyətli forum, konfrans, simpozium,
dəyirmi masa və seminarların keçirilməsi

2023-cü il
ərzində

Azərbaycan Respublikası Prezidentinin
Administrasiyası, Xarici İşlər Nazirliyi, İqti-
sadiyyat Nazirliyi, Elm və Təhsil Nazirliyi,
Gənclər və İdman Nazirliyi, Mədəniyyət
Nazirliyi, Azərbaycan Milli Elmlər
Akademiyası, Dini Qurumlarla İş üzrə
Dövlət Komitəsi, Diasporla İş üzrə Dövlət
Komitəsi, Heydər Əliyev Mərkəzi

2.

Yerli və xarici mediada Ümummilli Lider
Heydər Əliyevin həyat və fəaliyyətini əks
etdirən veriliş, sənədli film və videoçarxların
nümayiş etdirilməsi, müsahibə və məqalələrin
dərc edilməsi

2023-cü il
ərzində

Azərbaycan Respublikası Prezidentinin
Administrasiyası, Xarici İşlər Nazirliyi, Di-
asporla İş üzrə Dövlət Komitəsi, Medianın
İnkişafı Agentliyi, Azərbaycan Dövlət İn-
formasiya Agentliyi (AZƏRTAC),
«Azərbaycan Televiziya və Radio Verilişləri»
Qapalı Səhmdar Cəmiyyəti, Heydər Əliyev
Mərkəzi

3.

Azərbaycan Respublikasının şəhər və
rayonlarında elm və mədəniyyət xadimlərinin,
tanınmış ziyalıların iştirakı ilə Ümummilli
Lider Heydər Əliyevin 100 illiyinə həsr olunmuş
tədbirlər keçirilməsi

2023-cü il
ərzində

Azərbaycan Respublikası Prezidentinin
Administrasiyası, Mədəniyyət Nazirliyi, Elm
və Təhsil Nazirliyi, Azərbaycan Milli Elmlər
Akademiyası, yerli icra hakimiyyəti orqanları
aidiyyəti dövlət orqanlarını (qurumlarını)
və qeyri-hökumət təşkilatlarını cəlb etməklə

4.

Azərbaycan Respublikasının şəhər və
rayonlarında «Heydər Əliyev İli»nə həsr
olunmuş müxtəlif müsabiqələrin, sərgi, festival
və düşərgələrin, konsert və tamaşaların təşkili

2023-cü il
ərzində

Azərbaycan Respublikası Prezidentinin
Administrasiyası, Mədəniyyət Nazirliyi, Elm
və Təhsil Nazirliyi, Gənclər və İdman Nazir-
liyi, Diasporla İş üzrə Dövlət Komitəsi,
Dövlət Şəhərsalma və Arxitektura Komitəsi,
yerli icra hakimiyyəti orqanları aidiyyəti
dövlət orqanlarını (qurumlarını) və qeyri-
hökumət təşkilatlarını cəlb etməklə

5.
Azərbaycan Respublikasının diplomatik
nümayəndəlikləri tərəfindən «Heydər Əliyev
İli» ilə bağlı tədbirlər keçirilməsi

2023-cü il
ərzində

Azərbaycan Respublikası Prezidentinin
Administrasiyası, Xarici İşlər Nazirliyi

6.

Azərbaycan diaspor təşkilatları, koordinasiya
şuraları, Azərbaycan Evləri və həstəsonu
məktəblərində «Heydər Əliyev İli»nə həsr
olunmuş tədbirlər keçirilməsi

2023-cü il
ərzində

Azərbaycan Respublikası Prezidentinin
Administrasiyası, Diasporla İş üzrə Dövlət
Komitəsi

7.
Azərbaycan Respublikasının üzv olduğu
beynəlxalq təşkilatlarda «Heydər Əliyev İli»
ilə əlaqədar tədbirlərin təşkili

2023-cü il
ərzində

Azərbaycan Respublikası Prezidentinin
Administrasiyası, Xarici İşlər Nazirliyi,
Mədəniyyət Nazirliyi

8.
«Heydər Əliyev İli» çərçivəsində idman
yarışlarının və beynəlxalq turnirlərin təşkili

2023-cü il
ərzində

Azərbaycan Respublikası Prezidentinin
Administrasiyası, Gənclər və İdman Nazir-
liyi

9.

«Heydər Əliyev İli» ilə əlaqədar ölkə ərazisində
müvafiq poster və bannerlərin yerləşdirilməsi,
rəqəmli bilbordlarda və monitorlarda
videoçarxların nümayiş etdirilməsi

2023-cü il
ərzində

Azərbaycan Respublikası Prezidentinin
Administrasiyası, Rəqəmsal İnkişaf və
Nəqliyyat Nazirliyi, Dövlət Reklam Agentliyi,
Heydər Əliyev Mərkəzi, yerli icra hakimiyyəti
orqanları

10.
Ulu Öndərin irsinə həsr olunmuş əsərlərin,
kitabların və monoqrafiyaların nəşri

2023-cü il
ərzində

Azərbaycan Respublikası Prezidentinin
Administrasiyası, Elm və Təhsil Nazirliyi,
Mədəniyyət Nazirliyi, Azərbaycan Milli
Elmlər Akademiyası, Dini Qurumlarla İş
üzrə Dövlət Komitəsi

11.
Ali təhsildə yüksək akademik göstəriciləri
olan tələbələr üçün «Heydər Əliyev
təqaüdü»nün təsis edilməsi

2023-cü il
may—iyun

Azərbaycan Respublikası Prezidentinin
Administrasiyası, Elm və Təhsil Nazirliyi,
Maliyyə Nazirliyi

12.
Təhsil müəssisələrində «Heydər Əliyev
dərsləri»nin keçirilməsi

2023-cü il
ərzində

Azərbaycan Respublikası Prezidentinin
Administrasiyası, Elm və Təhsil Nazirliyi,
tabeliyində təhsil müəssisəsi olan aidiyyəti
dövlət orqanları (qurumları)

13.
«Heydər Əliyev İli» çərçivəsində sosial dəstək
tədbirlərinin və xeyriyyə aksiyalarının
keçirilməsi

2023-cü il
ərzində

Azərbaycan Respublikası Prezidentinin
Administrasiyası, Əmək və Əhalinin Sosial
Müdafiəsi Nazirliyi, Səhiyyə Nazirliyi,
Maliyyə Nazirliyi

14.

Azərbaycan Respublikasının şəhər və
rayonlarında Ümummilli Lider Heydər Əliyevin
100 illiyinə həsr olunmuş ağacəkmə
aksiyalarının keçirilməsi və abadlıq işlərinin
aparılması

2023-cü il
ərzində

Azərbaycan Respublikası Prezidentinin
Administrasiyası, Ekologiya və Təbii
Sərvətlər Nazirliyi, mərkəzi və yerli icra
hakimiyyəti orqanları aidiyyəti dövlət
orqanlarını (qurumlarını) və qeyri-hökumət
təşkilatlarını cəlb etməklə

Azərbaycan Respublikasının Milli Məclisi Azərbaycan
Respublikası Konstitusiyasının 94-cü maddəsinin I hissəsinin
17-ci bəndini rəhbər tutaraq qərara alır:

Azərbaycan Respublikasının Cinayət Məcəlləsində
(Azərbaycan Respublikasının Qanunvericilik Toplusu, 2000,
№ 4 (II kitab), maddə 251, № 5, maddə 323, № 12, maddə
835; 2001, № 1, maddə 24, № 7, maddə 455; 2002, № 1,
maddə 9, № 5, maddələr 236, 248, 258, № 6, maddə 326,
№ 8, maddə 465; 2003, № 6, maddələr 276, 279, № 8,
maddələr 424, 425, № 12 (I kitab), maddə 676; 2004, № 1,
maddə 10, № 4, maddə 200, № 5, maddə 321, № 8, maddə
598, № 10, maddə 762, № 11, maddə 900; 2005, № 1,
maddə 3, № 6, maddə 462, № 7, maddə 575, № 10, maddə
904, № 11, maddə 994; 2006, № 2, maddələr 71, 72, 75, №
5, maddə 390, № 12, maddələr 1008, 1020, 1028; 2007, №
2, maddə 68, № 5, maddə 398, № 6, maddələr 560, 562,
579, № 8, maddə 757, № 10, maddələr 937, 941, № 11,
maddələr 1049, 1080, 1090, № 12, maddə 1221; 2008, №
6, maddələr 454, 461, № 7, maddə 602, № 10, maddə 884,
№ 12, maddələr 1047, 1049; 2009, № 5, maddə 315, № 7,
maddə 517, № 12, maddə 953; 2010, № 2, maddə 70, № 3,
maddələr 171, 178, № 4, maddələr 275, 276, № 7, maddə
591; 2011, № 4, maddə 253, № 6, maddə 472, № 7,
maddələr 587, 601, 621, № 11, maddə 980, № 12, maddə
1093; 2012, № 2, maddə 45, № 3, maddələr 193, 196, № 7,
maddələr 666, 669, 673, № 11, maddə 1068, № 12, maddə
1223; 2013, № 1, maddə 14, № 2, maddə 102, № 4, maddə
364, № 5, maddələr 459, 479, 481, № 6, maddələr 594,
600, № 11, maddələr 1264, 1286, 1312, № 12, maddə
1492; 2014, № 2, maddələr 89, 95, № 4, maddə 327, № 6,
maddələr 618, 622; 2015, № 4, maddələr 339, 359, 368, №
5, maddələr 504, 508, 510, № 6, maddələr 678, 690, 692,

№ 11, maddələr 1253, 1268, 1289, 1298, № 12, maddələr
1437, 1445; 2016, № 4, maddələr 634, 636, 638, 653, № 5,
maddə 845, № 6, maddələr 993, 1001, № 12, maddələr
1983, 1999, 2008, 2019, 2038, 2048; 2017, № 2, maddə
161, № 3, maddə 330, № 5, maddələr 694, 697, 700, 702,
733, № 7, maddələr 1268, 1271, 1293, № 11, maddələr
1968, 1978, № 12 (I kitab), maddə 2231; 2018, № 3,
maddə 403, № 5, maddə 861, № 6, maddə 1154, № 7 (I
kitab), maddə 1441, № 10, maddə 1972, № 11, maddə
2213, № 12 (I kitab), maddə 2472; 2019, № 4, maddə 586,
№ 7, maddə 1201, № 8, maddə 1367; 2020, № 3, maddə
223, № 5, maddə 518, № 7, maddə 832, № 8, maddə 1010,
№ 11, maddələr 1332, 1333; 2021, № 6 (I kitab), maddə
541, № 8, maddə 894, № 12, maddə 1336; 2022, № 5,
maddələr 434, 437, № 7, maddə 703; Azərbaycan
Respublikasının 2022-ci il 22 iyun tarixli 553-VIQD nömrəli,
8 iyul tarixli 581-VIQD nömrəli qanunları) aşağıdakı dəyişikliklər
edilsin:

1. 99-4.5-ci maddəyə «206.2-206.4,» rəqəmlərindən
sonra «206-1,» rəqəmləri əlavə edilsin.

2. 190-cı maddənin «Qeyd» hissəsinə «205-2.1,»
rəqəmlərindən sonra «206-1.1,» rəqəmləri əlavə edilsin və
həmin hissədə «və 193.2.2-ci» sözləri «, 193.2.2 və 206-
1.2.2-ci» sözləri ilə, «və 193.3.2-ci» sözləri «, 193.3.2 və
206-1.3-cü» sözləri ilə əvəz edilsin.

3. Aşağıdakı məzmunda 206-1-ci maddə əlavə edilsin:
«Maddə 206-1. Azərbaycan Respublikasından

xarici ölkəyə və ya xarici ölkədən Azərbaycan
Respublikasına qanunsuz pul köçürülməsi fəaliyyəti
ilə məşğul olma

206-1.1. Bu Məcəllənin 206-cı maddəsində nəzərdə
tutulmuş cinayətin əlamətləri olmadan, əvəzləşdirmə və

15.
Azərbaycan Respublikasının «Heydər Əliyev
— 100» yubiley medalının təsis edilməsi

2023-cü il yan-
var—may

Azərbaycan Respublikası Prezidentinin
Administrasiyası, Azərbaycan Respub li -
ka sının Milli Məclisi (tövsiyə olunur)

16.

Azərbaycan xalqının Ümummilli Lideri Heydər
Əliyevin 100 illik yubileyinə həsr olunmuş
poçt markalarının və xatirə nişanlarının
buraxılması

2023-cü il
mart—may

Azərbaycan Respublikası Prezidentinin
Administrasiyası, Azərbaycan Respublikası
Prezidentinin İşlər İdarəsi, Rəqəmsal İnkişaf
və Nəqliyyat Nazirliyi

17.
Azərbaycan xalqının Ümummilli Lideri Heydər
Əliyevin 100 illik yubileyinə həsr olunmuş
qızıl sikkələrin hazırlanması

2023-cü il
fevral—may

Azərbaycan Respublikası Prezidentinin
Administrasiyası, Azərbaycan Mərkəzi
Bankı (tövsiyə olunur)

18.
Heydər Əliyev Mükafatının təqdimat
mərasiminin keçirilməsi

2023-cü il may
Azərbaycan Respublikasının Heydər Əliyev
Mükafatı Komissiyası, Azərbaycan Res -
publikası Prezidentinin Administrasiyası

AZƏRBAYCAN RESPUBLİKASININ QANUNU

digər qarşılıqlı hesablaşma üsulları ilə pul vəsaitlərinin
qanunsuz olaraq Azərbaycan Respublikasından xarici ölkəyə
və ya xarici ölkədən Azərbaycan Respublikasına köçürülməsi
fəaliyyəti ilə məşğul olma, bu əməllər xeyli miqdarda
törədildikdə —

cinayətin predmetinin dəyərinin qırx faizi miqdarında
cərimə və ya cinayətin predmetinin dəyərinin qırx faizi
miqdarında cərimə edilməklə iki ilədək müddətə azadlığın
məhdudlaşdırılması ilə cəzalandırılır.

206-1.2. Eyni əməllər:
206-1.2.1. vəzifəli şəxs tərəfindən öz qulluq mövqeyindən

istifadə edilməklə törədildikdə;
206-1.2.2. külli miqdarda törədildikdə —
cinayətin predmetinin dəyərinin qırx faizindən altmış

faizinədək miqdarında cərimə və ya cinayətin predmetinin

dəyərinin qırx faizi miqdarında cərimə edilməklə iki ildən
dörd ilədək müddətə azadlığın məhdudlaşdırılması və ya üç
ilədək müddətə azadlıqdan məhrum etmə ilə cəzalandırılır.

206-1.3. Bu Məcəllənin 206-1.1-ci və 206-1.2-ci
maddələrində nəzərdə tutulmuş əməllər xüsusilə külli miqdarda
törədildikdə —

cinayətin predmetinin dəyərinin qırx faizindən altmış
faizinədək miqdarında cərimə edilməklə üç ildən beş ilədək
müddətə azadlığın məhdudlaşdırılması və ya üç ildən beş
ilədək müddətə azadlıqdan məhrum etmə ilə cəzalandırılır.».

Azərbaycan Respublikasının Prezidenti
İlham ƏLİYEV

Bakı şəhəri, 5 noyabr 2022-ci il
№ 619-VIQD

Azərbaycan Respublikası Konstitusiyasının 109-cu
maddəsinin 19-cu və 32-ci bəndlərini rəhbər tutaraq,
«Azərbaycan Respublikasının Cinayət Məcəlləsində dəyişiklik
edilməsi haqqında» Azərbaycan Respublikasının 2022-ci il 5
noyabr tarixli 619-VIQD nömrəli Qanununun tətbiqini təmin
etmək məqsədilə qərara alıram:

1. «Azərbaycan Respublikası Cinayət-Prosessual Məcəl -
lə sinin təsdiq edilməsi, qüvvəyə minməsi və bununla bağlı
hü quqi tənzimləmə məsələləri haqqında» Azərbaycan Res -
publikası Qanununun və həmin Qanunla təsdiq edilmiş
Azərbaycan Respublikası Cinayət-Prosessual Məcəlləsinin
tətbiq edilməsi barədə» Azərbaycan Respublikası Prezidentinin
2000-ci il 25 avqust tarixli 387 nömrəli Fərmanının (Azərbaycan
Respublikasının Qanunvericilik Toplusu, 2000, № 8 (III kitab),
maddə 610; 2001, № 10, maddə 646; 2002, № 5, maddələr
273, 279, № 7, maddə 413, № 8, maddə 478, № 9, maddə
563; 2003, № 8, maddə 434; 2004, № 1, maddə 19, № 5,
maddə 345; 2005, № 1, maddə 18, № 4, maddə 299, № 9,
maddə 799, № 12, maddə 1101; 2006, № 8, maddə 676, №
11, maddə 935; 2007, № 1, maddə 10, № 3, maddə 223, №
9, maddə 865, № 12, maddə 1247; 2008, № 1, maddələr 7,
10; 2009, № 7, maddələr 531, 534; 2010, № 7, maddə 615;
2011, № 11, maddə 999; 2013, № 5, maddə 509, № 6,
maddə 649, № 8, maddə 900; 2014, № 4, maddə 348, № 6,
maddə 625; 2015, № 12, maddələr 1450, 1461; 2016, № 4,
maddələr 667, 669, № 10, maddə 1644; 2017, № 3, maddə
353, № 5, maddə 814, № 7, maddə 1321; 2018, № 3,

maddə 444, № 4, maddə 680, № 6, maddə 1219, № 9,
maddələr 1824, 1832, № 10, maddə 2004, № 11, maddə
2271; 2019, № 4, maddə 648, № 7, maddə 1241; 2020, №
7, maddə 883, № 11, maddələr 1345, 1356; 2021, № 6 (I
kitab), maddə 565, № 12, maddə 1424; 2022, № 5, maddə
452; Azərbaycan Respublikası Prezidentinin 2022-ci il 4
avqust tarixli 1803 nömrəli Fərmanı) 3-cü hissəsinin on
altıncı abzasının sonunda nöqtə işarəsi nöqtəli vergül işarəsi
ilə əvəz edilsin və həmin hissəyə aşağıdakı məzmunda on
yeddinci abzas əlavə olunsun:

«Azərbaycan Respublikası Cinayət Məcəlləsinin 206-1-ci
maddəsində nəzərdə tutulmuş cinayətə dair iş üzrə — bu işi
başlamış Azərbaycan Respublikasının İqtisadiyyat Nazirliyi
yanında Dövlət Vergi Xidməti qismində Azərbaycan
Respublikasının İqtisadiyyat Nazirliyi və ya Azərbaycan
Respublikasının Dövlət Təhlükəsizliyi Xidməti.».

2. Azərbaycan Respublikasının Nazirlər Kabineti «Azərbaycan
Respublikasının Cinayət Məcəlləsində dəyişiklik edilməsi
haqqında» Azərbaycan Respublikasının 2022-ci il 5 noyabr
tarixli 619-VIQD nömrəli Qanunundan irəli gələn məsələləri
həll etsin.

Azərbaycan Respublikasının Prezidenti
İlham ƏLİYEV

Bakı şəhəri, 6 dekabr 2022-ci il
№ 1896

AZƏRBAYCAN RESPUBLİKASI PREZİDENTİNİN FƏRMANI

«Azərbaycan Respublikasının Cinayət Məcəlləsində dəyişiklik edilməsi haqqında» 
Azərbaycan Respublikasının 2022-ci il 5 noyabr tarixli 619-VIQD nömrəli Qanununun 
tətbiqi və «Azərbaycan Respublikası Cinayət-Prosessual Məcəlləsinin təsdiq edilməsi, 

qüvvəyə minməsi və bununla bağlı hüquqi tənzimləmə məsələləri haqqında» Azərbaycan 
Respublikası Qanununun və həmin Qanunla təsdiq edilmiş Azərbaycan Respublikası 
Cinayət-Prosessual Məcəlləsinin tətbiq edilməsi barədə» Azərbaycan Respublikası 

Prezidentinin 2000-ci il 25 avqust tarixli 387 nömrəli Fərmanında 
dəyişiklik edilməsi haqqında

Azərbaycan Respublikasının Milli Məclisi Azərbaycan
Respublikası Konstitusiyasının 94-cü maddəsinin I hissəsinin
17-ci bəndini rəhbər tutaraq qərara alır:

Azərbaycan Respublikasının İnzibati Xətalar Məcəlləsində
(Azərbaycan Respublikasının Qanunvericilik Toplusu, 2016,
№ 2 (I kitab), maddə 202, № 3, maddələr 397, 403, 429, №
4, maddələr 631, 647, 654, № 5, maddələr 835, 846, № 6,
maddələr 997, 1010, № 7, maddələr 1247, 1249, № 10,
maddə 1608, № 11, maddələr 1769, 1774, 1781, 1783,
1786, 1788, № 12, maddələr 1984, 2000, 2009, 2024,
2049; 2017, № 1, maddə 21, № 2, maddələr 139, 147, 152,
162, № 3, maddələr 331, 344, № 5, maddələr 698, 701,
734, 749, 754, № 6, maddələr 1020, 1033, 1036, № 7,
maddələr 1273, 1296, 1297, 1299, № 11, maddələr 1964,
1966, 1969, 1979, № 12 (I kitab), maddələr 2214, 2217,
2220, 2233, 2237, 2240, 2253, 2256, 2266; 2018, № 1,
maddə 19, № 2, maddələr 160, 162, 163, № 3, maddələr
383, 401, 404, № 4, maddə 646, № 5, maddələr 857, 860,
862, 876, 883, № 6, maddələr 1153, 1188, № 7 (I kitab),
maddələr 1435, 1437, 1438, № 10, maddə 1963, № 11,
maddələr 2188, 2191, 2214, 2217, 2231, № 12 (I kitab),
maddələr 2473, 2475, 2499, 2507, 2512, 2522; 2019, №
1, maddələr 4, 6, 15, 18, 23, 44, № 3, maddələr 374, 389, №
4, maddələr 579, 581, 587, 595, № 5, maddələr 791, 800,
803, 804, 813, № 6, maddələr 992, 998, 1007, № 7, maddə
1193, № 8, maddələr 1364, 1367, 1368, 1381, 1383, №
11, maddələr 1682, 1686, 1696, № 12, maddələr 1883,
1900; 2020, № 3, maddə 222, № 5, maddələr 505, 515,
519, № 6, maddələr 670, 672, 681, № 7, maddələr 838,
841, 846, 854, № 8, maddələr 1008, 1011, № 9, maddə
1138, № 11, maddələr 1332, 1333, 1336, № 12 (I kitab),
maddələr 1432, 1440; 2021, № 4, maddə 306, № 5, maddə

428, № 6 (I kitab), maddələr 535, 541, 546, 560, № 7,
maddələr 701, 705, 711, № 8, maddə 894, № 11, maddə
1208, № 12, maddələr 1306, 1334; 2022, № 1, maddə 2,
№ 2, maddə 89, № 4, maddə 293, № 5, maddə 435, № 7,
maddələr 694, 699, 703; Azərbaycan Respublikasının 2022-
ci il 22 iyun tarixli 554-VIQD nömrəli, 29 iyun tarixli 573-
VIQD nömrəli və 8 iyul tarixli 581-VIQD nömrəli qanunları)
aşağıdakı dəyişikliklər edilsin:

1. 43.1-ci maddəyə «482.1,» rəqəmlərindən sonra «482-
1,» rəqəmləri əlavə edilsin.

2. 479-cu maddənin «Qeyd» hissəsində «və 482.2-ci»
sözləri «, 482.2 və 482-1-ci» sözləri ilə əvəz edilsin.

3. Aşağıdakı məzmunda 482-1-ci maddə əlavə edilsin:
«Maddə 482-1. Azərbaycan Respublikasından

xarici ölkəyə və ya xarici ölkədən Azərbaycan
Respublikasına qanunsuz pul köçürülməsi fəaliyyəti
ilə məşğul olma

Bu Məcəllənin 479—482-ci maddələrində nəzərdə tu -
tul muş inzibati xətanın əlamətləri olmadan, əvəzləşdirmə və
di gər qarşılıqlı hesablaşma üsulları ilə pul vəsaitlərinin qa -
nun suz olaraq Azərbaycan Respublikasından xarici ölkəyə və
ya xarici ölkədən Azərbaycan Respublikasına köçürülməsi
fəa liyyəti ilə məşğul olma, bu əməllər az miqdarda törədildikdə
—

inzibati xətanın bilavasitə obyekti olan pul vəsaiti məbləğinin
qırx faizindən altmış faizinədək məbləğdə cərimə edilir.».

Azərbaycan Respublikasının Prezidenti
İlham ƏLİYEV

Bakı şəhəri, 5 noyabr 2022-ci il
№ 620-VIQD

Azərbaycan Respublikasının Milli Məclisi Azərbaycan
Respublikası Konstitusiyasının 94-cü maddəsinin I hissəsinin
9-cu bəndini rəhbər tutaraq qərara alır:

Maddə 1
«Azərbaycan Respublikasının orden və medallarının təsis

edilməsi haqqında» Azərbaycan Respublikası Qanununun
(Azərbaycan Respublikası Ali Sovetinin Məlumatı, 1992, №

23, maddə 996; 1993, № 23-24, maddə 676; Azərbaycan
Respublikasının Qanunvericilik Toplusu, 2002, № 5, maddə
251; 2003, № 12 (I kitab), maddə 677; 2005, № 4, maddə
291; 2006, № 10, maddə 846; 2007, № 3, maddə 213;
2008, № 6, maddələr 452, 472; 2009, № 1, maddə 4, № 5,
maddə 312, № 7, maddələr 514, 515, № 12, maddə 974;
2010, № 3, maddə 174, № 11, maddə 960; 2011, № 11,

AZƏRBAYCAN RESPUBLİKASININ QANUNU

«Prokurorluq orqanlarında qulluqda fərqlənməyə görə» və «Prokurorluq orqanları ilə 
səmərəli əməkdaşlığa görə» Azərbaycan Respublikası medallarının təsis edilməsi ilə 

əlaqədar «Azərbaycan Respublikasının orden və medallarının təsis edilməsi 
haqqında» Azərbaycan Respublikasının Qanununda dəyişiklik edilməsi barədə

maddə 992; 2012, № 7, maddə 664, № 11, maddələr 1036,
1048, 1061; 2013, № 5, maddələr 460, 478, № 10, maddə
1143, № 12, maddə 1477; 2014, № 6, maddələr 612, 623;
2015, № 12, maddə 1447; 2016, № 12, maddələr 1979,
2040; 2017, № 1, maddələr 16, 27, № 7, maddə 1311, №
10, maddə 1771, № 11, maddə 1962, № 12 (I kitab),
maddələr 2242, 2269; 2018, № 2, maddə 168, № 3, maddə
387, № 5, maddələr 841, 859, 874, № 6, maddə 1190, №
11, maddə 2207, № 12 (I kitab), maddələr 2465, 2516;
2019, № 3, maddə 369, № 5, maddə 790, № 11, maddə
1693, № 12, maddə 1909; 2020, № 5, maddə 506, № 11,
maddələr 1324, 1325, № 12 (I kitab), maddələr 1428, 1430;
2021, № 1, maddə 9, № 12, maddələr 1322, 1324, 1325;
2022, № 6, maddə 590, № 7, maddə 711) 2-ci maddəsinin
«Azərbaycan Prokurorluğunun 100 illiyi (1918—2018)»
Azərbaycan Respublikasının yubiley medalı;» hissəsindən
sonra aşağıdakı məzmunda yeni hissələr əlavə edilsin:

«Prokurorluq orqanlarında qulluqda fərqlənməyə görə»
medalı;

«Prokurorluq orqanları ilə səmərəli əməkdaşlığa görə»
medalı;.

Maddə 2
«Prokurorluq orqanlarında qulluqda fərqlənməyə görə»

Azərbaycan Respublikasının medalı haqqında Əsasnamə»
təsdiq edilsin (əlavə olunur).

Maddə 3
«Prokurorluq orqanlarında qulluqda fərqlənməyə görə»

Azərbaycan Respublikası medalının təsviri» təsdiq edilsin
(əlavə olunur).

Maddə 4
«Prokurorluq orqanları ilə səmərəli əməkdaşlığa görə»

Azərbaycan Respublikasının medalı haqqında Əsasnamə»
təsdiq edilsin (əlavə olunur).

Maddə 5
«Prokurorluq orqanları ilə səmərəli əməkdaşlığa görə»

Azərbaycan Respublikası medalının təsviri» təsdiq edilsin
(əlavə olunur).

Azərbaycan Respublikasının Prezidenti
İlham ƏLİYEV

Bakı şəhəri, 5 noyabr 2022-ci il
№ 623-VIQD

Azərbaycan Respublikasının 2022-ci il 5 noyabr tarixli 
623-VIQD nömrəli Qanunu ilə  təsdiq edilmişdir

«Prokurorluq orqanlarında qulluqda fərqlənməyə görə» Azərbaycan Respublikasının medalı haqqında
ƏSASNAMƏ

Maddə 1. Təltif edilən şəxslər
1.1. «Prokurorluq orqanlarında qulluqda fərqlənməyə görə» Azərbaycan Respublikasının medalı ilə prokurorluq işçiləri

aşağıdakılara görə təltif edilirlər:
1.1.1. prokurorluq orqanlarında qulluqda xüsusilə fərqlənməyə və səmərəli fəaliyyətə görə;
1.1.2. xidməti vəzifələrin nümunəvi yerinə yetirilməsinə və xidməti fəaliyyətdə əldə etdikləri nailiyyətlərə görə;
1.1.3. prokurorluq orqanlarının inkişafında göstərdikləri xüsusi xidmətlərə görə.
Maddə 2. Təltif edən orqan
Prokurorluq işçiləri «Prokurorluq orqanlarında qulluqda fərqlənməyə görə» Azərbaycan Respublikasının medalı ilə

Azərbaycan Respublikası Konstitusiyasının 109-cu maddəsinin 23-cü bəndinə uyğun olaraq təltif edilirlər.
Maddə 3. Taxılma qaydası
«Prokurorluq orqanlarında qulluqda fərqlənməyə görə» Azərbaycan Respublikasının medalı döşün sol tərəfinə, Azərbaycan

Respublikasının digər orden və medalları olduqda onlardan sonra taxılır.

Azərbaycan Respublikasının 2022-ci il 5 noyabr tarixli 
623-VIQD nömrəli Qanunu ilə  təsdiq edilmişdir

«Prokurorluq orqanlarında qulluqda fərqlənməyə görə» Azərbaycan Respublikası medalının təsviri

Maddə 1. Medalın ümumi təsviri
«Prokurorluq orqanlarında qulluqda fərqlənməyə görə» Azərbaycan Respublikasının medalı (bundan sonra — medal)

bürüncdən tökülmüş və qızıl suyuna çəkilmiş, diametri 36 mm olan səkkizguşəli ulduz formalı lövhədən ibarətdir.
Maddə 2. Medalın ön tərəfi
2.1. Medalın ön tərəfində hər bir guşəsi qabarıq olan səkkizguşəli ulduzun üzərində daxili və xarici çevrələrlə konturlanmış

dairəvi lövhə yerləşdirilmişdir.
2.2. Xarici və daxili konturların arasında aşağı hissənin mərkəzində diametri 2 mm olan səkkizguşəli ulduz həkk edilmiş,

ulduzun sol tərəfindən başlayaraq qövs boyunca «PROKURORLUQ ORQANLARINDA QULLUQDA FƏRQLƏNMƏYƏ GÖRƏ» sözləri
yazılmışdır.

2.3. Daxili çevrənin mərkəzində Azərbaycan Prokurorluğunun rəsmi emblemi həkk olunmuş, emblemin sol və sağ
tərəflərində palıd yarpağından çələnglər təsvir edilmişdir. Çələnglərin yuxarı hissələrinin arasında, mərkəzdə diametri 3 mm
olan səkkizguşəli ulduz həkk olunmuşdur.

2.4. Medalın ön tərəfinin səthi nahamardır, yazılar və təsvirlər relyeflidir, qızılı rəngdədir.

Maddə 3. Medalın arxa tərəfi
3.1. Medalın arxa tərəfi hamar səthlidir, mərkəzində qızılı rəngli fonda «AZƏRBAYCAN RESPUBLİKASININ PROKURORLUĞU»

sözləri yazılmışdır.
3.2. Medalın arxa tərəfinin aşağı hissəsində medalın seriyası və nömrəsi göstərilir.
Maddə 4. Medalın elementləri
4.1. Medal paltarın yaxasına bərkidilmək üçün elementi olan, üst və alt hissələrinə 40 mm x 5,5 mm ölçülü qızılı rəngli

hamar metal lövhə bərkidilmiş, 37 mm x 50 mm ölçülü düzbucaqlı xara lentə iki halqa və ilgək vasitəsilə birləşdirilir.
4.2. Göy rəngli xara lentin hər iki kənarından mərkəzə doğru ardıcıl olaraq 1 mm enində sarı, 1 mm enində göy, 3 mm

enində sarı, 1 mm enində göy və 1 mm enində sarı rəngli şaquli zolaqlar təsvir edilmişdir.
4.3. Medala paltarın yaxasına bərkidilmək üçün elementi olan, eyni xara lentdən üz çəkilmiş 37 mm x 10 mm ölçülü

qəlib əlavə olunur.

«Prokurorluq orqanlarında qulluqda fərqlənməyə görə» Azərbaycan Respublikası medalı

Azərbaycan Respublikasının 2022-ci il 5 noyabr tarixli 
623-VIQD nömrəli Qanunu ilə təsdiq edilmişdir

«Prokurorluq orqanları ilə səmərəli əməkdaşlığa görə» Azərbaycan Respublikasının medalı haqqında
ƏSASNAMƏ

Maddə 1. Təltif edilən şəxslər
1.1. «Prokurorluq orqanları ilə səmərəli əməkdaşlığa görə» Azərbaycan Respublikasının medalı ilə Azərbaycan

Respublikasının və xarici ölkələrin dövlət və digər qurumlarının, habelə beynəlxalq təşkilatların nümayəndələri aşağıdakılara
görə təltif edilirlər:

1.1.1. prokurorluq orqanları ilə səmərəli əməkdaşlığa görə;
1.1.2. prokurorluq sahəsində mühüm layihələrin hazırlanmasında və həyata keçirilməsində fəal iştiraka görə.
Maddə 2. Təltif edən orqan
«Prokurorluq orqanları ilə səmərəli əməkdaşlığa görə» Azərbaycan Respublikasının medalı ilə bu Əsasnamənin 1-ci

maddəsində göstərilən şəxsləri müvafiq icra hakimiyyəti orqanının müəyyən etdiyi dövlət orqanının rəhbəri təltif edir.
Maddə 3. Taxılma qaydası
«Prokurorluq orqanları ilə səmərəli əməkdaşlığa görə» Azərbaycan Respublikasının medalı döşün sol tərəfinə, Azərbaycan

Respublikasının digər orden və medalları olduqda onlardan sonra taxılır.

Azərbaycan Respublikasının 2022-ci il 5 noyabr tarixli 
623-VIQD nömrəli Qanunu ilə  təsdiq edilmişdir

«Prokurorluq orqanları ilə səmərəli əməkdaşlığa görə» Azərbaycan Respublikası medalının təsviri

Maddə 1. Medalın ümumi təsviri
«Prokurorluq orqanları ilə səmərəli əməkdaşlığa görə» Azərbaycan Respublikasının medalı (bundan sonra — medal)

bürüncdən tökülmüş və qızıl suyuna çəkilmiş, diametri 36 mm olan səkkizguşəli ulduz formalı lövhədən ibarətdir.
Maddə 2. Medalın ön tərəfi
2.1. Medalın ön tərəfində hər bir guşəsi qabarıq olan səkkizguşəli ulduzun üzərində daxili və xarici çevrələrlə konturlanmış

dairəvi lövhə yerləşdirilmişdir.
2.2. Xarici və daxili konturların arasında aşağı hissənin mərkəzində diametri 2 mm olan səkkizguşəli ulduz həkk edilmiş,

ulduzun sol tərəfindən başlayaraq qövs boyunca «PROKURORLUQ ORQANLARI İLƏ SƏMƏRƏLİ ƏMƏKDAŞLIĞA GÖRƏ» sözləri
yazılmışdır. Səkkizguşəli ulduz ilə yazıların arasında kompozisiyanı tamamlayan xətlər təsvir olunmuşdur.

2.3. Daxili çevrədə yer kürəsi, onun mərkəzində paralellərin və meridianların kəsişməsi fonunda Azərbaycan
Prokurorluğunun rəsmi emblemi təsvir edilmişdir. Emblemin aşağı hissəsində əməkdaşlıq simvolu əks olunmuşdur.

2.4. Medalın ön tərəfinin səthi nahamardır, yazılar və təsvirlər relyeflidir, qızılı rəngdədir.
Maddə 3. Medalın arxa tərəfi
3.1. Medalın arxa tərəfi hamar səthlidir, mərkəzində qızılı rəngli fonda «AZƏRBAYCAN RESPUBLİKASININ PROKURORLUĞU»

sözləri yazılmışdır.
3.2. Medalın arxa tərəfinin aşağı hissəsində medalın seriyası və nömrəsi göstərilir.
Maddə 4. Medalın elementləri
4.1. Medal paltarın yaxasına bərkidilmək üçün elementi olan, üst və alt hissələrinə 40 mm x 5,5 mm ölçülü qızılı rəngli

hamar metal lövhə bərkidilmiş, 37 mm x 50 mm ölçülü düzbucaqlı xara lentə iki halqa və ilgək vasitəsilə birləşdirilir.
4.2. Tünd qırmızı xara lentin hər iki kənarında 1,5 mm enində və onların hər birindən mərkəzə doğru 4 mm aralı 2,5 mm

enində sarı rəngli şaquli zolaqlar təsvir edilmişdir.
4.3. Medala paltarın yaxasına bərkidilmək üçün elementi olan, eyni xara lentdən üz çəkilmiş 37 mm x 10 mm ölçülü qəlib

əlavə olunur.

«Prokurorluq orqanları ilə səmərəli əməkdaşlığa görə» Azərbaycan Respublikasının medalı

Azərbaycan Respublikası Konstitusiyasının 109-cu mad -
də sinin 19-cu və 32-ci bəndlərini rəhbər tutaraq, «Prokurorluq
or qanlarında qulluqda fərqlənməyə görə» və «Prokurorluq or -
qanları ilə səmərəli əməkdaşlığa görə» Azərbaycan Res pub -
likası medallarının təsis edilməsi ilə əlaqədar «Azərbaycan
Res publikasının orden və medallarının təsis edilməsi haq qın -
da» Azərbaycan Respublikasının Qanununda dəyişiklik edil -
mə si barədə» Azərbaycan Respublikasının 2022-ci il 5 noyabr
ta rixli 623-VIQD nömrəli Qanununun qüvvəyə minməsi ilə
əla qədar həmin Qanunun tətbiqini təmin etmək məqsədilə
qərara alıram:

1. Müəyyən edilsin ki:
1.1. Azərbaycan Respublikasının 2022-ci il 5 noyabr tarix -

li 623-VIQD nömrəli Qanunu ilə təsdiq edilmiş «Prokurorluq
or qanları ilə səmərəli əməkdaşlığa görə» Azərbaycan Res pub -
li kasının medalı haqqında Əsasnamə»nin 2-ci maddəsində
nə zərdə tutulmuş müvafiq icra hakimiyyəti orqanının səla hiy -
yət lərini Azərbaycan Respublikasının Prezidenti həyata keçirir;

1.2. həmin Əsasnamənin 2-ci maddəsində «dövlət or -
qanı» dedikdə Azərbaycan Respublikasının Baş Prokurorluğu
nə zərdə tutulur.

2. Azərbaycan Respublikasının Nazirlər Kabineti «Pro ku -
rorluq orqanlarında qulluqda fərqlənməyə görə» və «Prokuror-
luq orqanları ilə səmərəli əməkdaşlığa görə» Azərbaycan
Res publikası medallarının təsis edilməsi ilə əlaqədar «Azər -
baycan Respublikasının orden və medallarının təsis edilməsi
haq qında» Azərbaycan Respublikasının Qanununda dəyişiklik
edil məsi barədə» Azərbaycan Respublikasının 2022-ci il 5 no -
yabr tarixli 623-VIQD nömrəli Qanunundan irəli gələn mə sə -
lələri həll etsin.

Azərbaycan Respublikasının Prezidenti
İlham ƏLİYEV

Bakı şəhəri, 26 noyabr 2022-ci il
№ 1889

AZƏRBAYCAN RESPUBLİKASI PREZİDENTİNİN FƏRMANI

«Prokurorluq orqanlarında qulluqda fərqlənməyə görə» və «Prokurorluq orqanları ilə 
səmərəli əməkdaşlığa görə» Azərbaycan Respublikası medallarının təsis edilməsi ilə 

əlaqədar «Azərbaycan Respublikasının orden və medallarının təsis edilməsi haqqında» 
Azərbaycan Respublikasının Qanununda dəyişiklik edilməsi barədə» Azərbaycan 

Respublikasının 2022-ci il 5 noyabr tarixli 623-VIQD nömrəli Qanununun tətbiqi haqqında

Azərbaycan Respublikasının Milli Məclisi Azərbaycan Respublikası Konstitusiyasının 94-cü maddəsinin I hissəsinin 5-ci
bəndini rəhbər tutaraq qərara alır:

Maddə 1

«Prokurorluq haqqında» Azərbaycan Respublikası Qanununun (Azərbaycan Respublikasının Qanunvericilik Toplusu,
1999, № 12, maddə 688; 2000, № 7, maddə 494; 2002, № 8, maddə 464; 2004, № 1, maddə 10, № 2, maddə 57, № 3,
maddə 133, № 4, maddə 202; 2005, № 10, maddələr 874, 876, 902; 2006, № 11, maddə 927; 2007, № 1, maddə 1, №
2, maddə 82; 2009, № 6, maddə 399, № 11, maddələr 877, 878; 2010, № 11, maddə 944; 2011, № 4, maddə 269, № 7,
maddə 611, № 11, maddə 987; 2012, № 6, maddə 519; 2014, № 3, maddə 237; 2016, № 6, maddələr 1012, 1017;
2017, № 12 (I kitab), maddə 2238; 2018, № 2, maddə 146; 2020, № 7, maddə 856; 2021, № 5, maddə 432; Azərbaycan
Respublikasının 2022-ci il 8 iyul tarixli 584-VIQD nömrəli Qanunu) 38-ci maddəsinin ikinci hissəsi ləğv edilsin.

Maddə 2

Bu Qanun 2023-cü il yanvarın 1-dən qüvvəyə minir.

Azərbaycan Respublikasının Prezidenti
İlham ƏLİYEV

Bakı şəhəri, 5 noyabr 2022-ci il
№ 624-VIQD

AZƏRBAYCAN RESPUBLİKASININ QANUNU

«Prokurorluq haqqında» Azərbaycan Respublikasının Qanununda dəyişiklik edilməsi barədə

Azərbaycan Respublikasının Milli Məclisi Azərbaycan Respublikası Konstitusiyasının 94-cü maddəsinin I hissəsinin 5-ci
bəndini rəhbər tutaraq qərara alır:

Maddə 1
«Prokurorluq orqanlarında qulluq keçmə haqqında» Azərbaycan Respublikasının Qanununda (Azərbaycan Respublikasının

Qanunvericilik Toplusu, 2001, № 7, maddə 452, № 12, maddə 731; 2002, № 12, maddə 706; 2005, № 10, maddə 902;
2006, № 11, maddə 927; 2007, № 1, maddələr 1, 4, № 2, maddə 82, № 6, maddə 570, № 8, maddə 756, № 11, maddələr
1078, 1081; 2008, № 3, maddə 155, № 4, maddə 250, № 8, maddə 696; 2009, № 6, maddə 399, № 11, maddələr 877,
878; 2010, № 3, maddə 171, № 11, maddə 944; 2011, № 2, maddə 71, № 11, maddə 988; 2012, № 11, maddə 1039;
2014, № 3, maddə 238; 2016, № 2 (I kitab), maddə 193, № 6, maddələr 982, 1018; 2017, № 12 (I kitab), maddə 2243;
2018, № 3, maddə 397, № 12 (I kitab), maddə 2473; 2020, № 7, maddə 828; 2021, № 5, maddə 433, № 8, maddə 902)
aşağıdakı dəyişikliklər edilsin:

1.1. 20.8-ci maddə ləğv edilsin;
1.2. 20.9-cu və 20.15-ci maddələr aşağıdakı redaksiyada verilsin:
«20.9. Prokurorluq işçilərinin (pensiyaya çıxmış işçilər də daxil olmaqla), o cümlədən onların ailə üzvlərinin tibbi təminatı

«Tibbi sığorta haqqında» Azərbaycan Respublikasının Qanununa uyğun olaraq həyata keçirilir.»; 
«20.15. Hərbi prokurorluq orqanlarının prokurorluq işçisi olan hərbi qulluqçularına bu Qanun və «Prokurorluq haqqında»

Azərbaycan Respublikasının Qanunu ilə müqayisədə hərbi qulluqçular üçün Azərbaycan Respublikası qanunlarına əsa sən
müəyyən edilmiş daha əlverişli şərtlərlə pensiya, tibbi və başqa növ maddi və sosial təminatlar şamil edilir.»;

1.3. 21.1-ci maddəyə «əmək haqqı» sözlərindən sonra «müvafiq icra hakimiyyəti orqanının müəyyən etdiyi orqanın (qu-
rumun) müəyyən etdiyi» sözləri əlavə edilsin;

1.4. 21.2-1-ci maddədə «bir» sözü «1,25» rəqəmləri ilə əvəz edilsin;
1.5. 21.4-cü maddə aşağıdakı redaksiyada verilsin:
«21.4. Prokurorluq işçilərinə pul mükafatının verilməsi məqsədilə hər il növbəti il üçün təsdiq edilən dövlət büd cə sin də

prokurorluq işçiləri üçün müəyyən olunmuş aylıq vəzifə maaşının 3 misli həcmində əlavə vəsait nəzərdə tutulur.». 
Maddə 2
Bu Qanun 2023-cü il yanvarın 1-dən qüvvəyə minir.

Azərbaycan Respublikasının Prezidenti
İlham ƏLİYEV

Bakı şəhəri, 5 noyabr 2022-ci il
№ 625-VIQD

AZƏRBAYCAN RESPUBLİKASININ QANUNU

«Prokurorluq orqanlarında qulluq keçmə haqqında» Azərbaycan Respublikasının
Qanununda dəyişiklik edilməsi barədə

Azərbaycan Respublikası Konstitusiyasının 109-cu mad -
də sinin 19-cu və 32-ci bəndlərini rəhbər tutaraq, «Prokurorluq
or qanlarında qulluq keçmə haqqında» Azərbaycan Res pub li -
ka sının Qanununda dəyişiklik edilməsi barədə» Azərbaycan
Res publikasının 2022-ci il 5 noyabr tarixli 625-VIQD nömrəli
Qa nununun qüvvəyə minməsi ilə əlaqədar həmin Qanunun

tət biqini təmin etmək məqsədilə qərara alıram:
1. Müəyyən edilsin ki:
1.1. «Prokurorluq orqanlarında qulluq keçmə haqqında»

Azərbaycan Respublikası Qanununun 21.1-ci maddəsində nə -
zər də tutulmuş müvafiq icra hakimiyyəti orqanının səla hiy -
yət lərini Azərbaycan Respublikasının Prezidenti həyata keçirir;

AZƏRBAYCAN RESPUBLİKASI PREZİDENTİNİN FƏRMANI

«Prokurorluq orqanlarında qulluq keçmə haqqında» Azərbaycan Respublikasının Qanununda 
dəyişiklik edilməsi barədə» Azərbaycan Respublikasının 2022-ci il 5 noyabr tarixli 625-VIQD nömrəli 
Qanununun tətbiqi və «Prokurorluq orqanlarında qulluq keçmə haqqında» Azərbaycan Respublikası 

Qanununun tətbiq edilməsi barədə» Azərbaycan Respublikası Prezidentinin 2001-ci il 18 iyul 
tarixli 534 nömrəli Fərmanında dəyişiklik edilməsi haqqında

1.2. həmin Qanunun 21.1-ci maddəsində «orqan
(qurum)» dedikdə Azərbaycan Respublikasının Baş pro ku ro -
runa münasibətdə Azərbaycan Respublikasının Prezidenti, di -
gər prokurorluq işçilərinə münasibətdə isə Azərbaycan
Res publikasının Nazirlər Kabineti nəzərdə tutulur.

2. «Prokurorluq orqanlarında qulluq keçmə haqqında»
Azərbaycan Respublikası Qanununun tətbiq edilməsi barədə»
Azərbaycan Respublikası Prezidentinin 2001-ci il 18 iyul tarixli
534 nömrəli Fərmanının (Azərbaycan Respublikasının Qanun-
vericilik Toplusu, 2001, № 7, maddə 471; 2009, № 11, maddə
887) 2-ci hissəsində aşağıdakı dəyişikliklər edilsin:

2.1. ikinci abzasda «Prokurorluq orqanlarında qulluq
keçmə haqqında» Azərbaycan Respublikası Qanununun»
sözləri «həmin Qanunun» sözləri ilə əvəz edilsin;

2.2. ikinci və üçüncü abzaslar müvafiq olaraq dördüncü
və beşinci abzaslar hesab olunsun və aşağıdakı məzmunda
ikinci və üçüncü abzaslar əlavə edilsin:

«Prokurorluq orqanlarında qulluq keçmə haqqında»
Azərbaycan Respublikası Qanununun 21.1-ci maddəsində

nəzərdə tutulmuş müvafiq icra hakimiyyəti orqanının sə la hiy -
yət lərini Azərbaycan Respublikasının Prezidenti həyata keçirir; 

həmin Qanunun 21.1-ci maddəsində «orqan (qurum)»
dedikdə Azərbaycan Respublikasının Baş prokuroruna mü na -
si bətdə Azərbaycan Respublikasının Prezidenti, digər prokuror-
luq işçilərinə münasibətdə isə Azərbaycan Respublikasının
Na zirlər Kabineti nəzərdə tutulur;».

3. Azərbaycan Respublikasının Nazirlər Kabineti «Pro ku -
ror luq orqanlarında qulluq keçmə haqqında» Azərbaycan
Respublikasının Qanununda dəyişiklik edilməsi barədə»
Azərbaycan Respublikasının 2022-ci il 5 noyabr tarixli 625-
VIQD nömrəli Qanunundan irəli gələn məsələləri həll etsin.

4. Bu Fərman 2023-cü il yanvarın 1-dən qüvvəyə minir.

Azərbaycan Respublikasının Prezidenti
İlham ƏLİYEV

Bakı şəhəri, 8 dekabr 2022-ci il
№ 1898

Azərbaycan Respublikasının Milli Məclisi Azərbaycan
Respublikası Konstitusiyasının 94-cü maddəsinin I hissəsinin
17-ci bəndini rəhbər tutaraq qərara alır:

Azərbaycan Respublikasının Cinayət Məcəlləsinə (Azər -
bay can Respublikasının Qanunvericilik Toplusu, 2000, № 4 (II
ki tab), maddə 251, № 5, maddə 323, № 12, maddə 835;
2001, № 1, maddə 24, № 7, maddə 455; 2002, № 1, maddə
9, № 5, maddələr 236, 248, 258, № 6, maddə 326, № 8,
maddə 465; 2003, № 6, maddələr 276, 279, № 8, maddələr
424, 425, № 12 (I kitab), maddə 676; 2004, № 1, maddə 10,
№ 4, maddə 200, № 5, maddə 321, № 8, maddə 598, № 10,
maddə 762, № 11, maddə 900; 2005, № 1, maddə 3, № 6,
maddə 462, № 7, maddə 575, № 10, maddə 904, № 11,
maddə 994; 2006, № 2, maddələr 71, 72, 75, № 5, maddə
390, № 12, maddələr 1008, 1020, 1028; 2007, № 2, maddə
68, № 5, maddə 398, № 6, maddələr 560, 562, 579, № 8,
maddə 757, № 10, maddələr 937, 941, № 11, maddələr
1049, 1080, 1090, № 12, maddə 1221; 2008, № 6,
maddələr 454, 461, № 7, maddə 602, № 10, maddə 884, №
12, maddələr 1047, 1049; 2009, № 5, maddə 315, № 7,
maddə 517, № 12, maddə 953; 2010, № 2, maddə 70, № 3,
maddələr 171, 178, № 4, maddələr 275, 276, № 7, maddə
591; 2011, № 4, maddə 253, № 6, maddə 472, № 7,
maddələr 587, 601, 621, № 11, maddə 980, № 12, maddə
1093; 2012, № 2, maddə 45, № 3, maddələr 193, 196, № 7,
maddələr 666, 669, 673, № 11, maddə 1068, № 12, maddə
1223; 2013, № 1, maddə 14, № 2, maddə 102, № 4, maddə
364, № 5, maddələr 459, 479, 481, № 6, maddələr 594, 600,
№ 11, maddələr 1264, 1286, 1312, № 12, maddə 1492;
2014, № 2, maddələr 89, 95, № 4, maddə 327, № 6,
maddələr 618, 622; 2015, № 4, maddələr 339, 359, 368, №
5, maddələr 504, 508, 510, № 6, maddələr 678, 690, 692,
№ 11, maddələr 1253, 1268, 1289, 1298, № 12, maddələr

1437, 1445; 2016, № 4, maddələr 634, 636, 638, 653, № 5,
maddə 845, № 6, maddələr 993, 1001, № 12, maddələr
1983, 1999, 2008, 2019, 2038, 2048; 2017, № 2, maddə
161, № 3, maddə 330, № 5, maddələr 694, 697, 700, 702,
733, № 7, maddələr 1268, 1271, 1293, № 11, maddələr
1968, 1978, № 12 (I kitab), maddə 2231; 2018, № 3, maddə
403, № 5, maddə 861, № 6, maddə 1154, № 7 (I kitab),
maddə 1441, № 10, maddə 1972, № 11, maddə 2213, №
12 (I kitab), maddə 2472; 2019, № 4, maddə 586, № 7,
maddə 1201, № 8, maddə 1367; 2020, № 3, maddə 223, №
5, maddə 518, № 7, maddə 832, № 8, maddə 1010, № 11,
maddələr 1332, 1333; 2021, № 6 (I kitab), maddə 541, №
8, maddə 894, № 12, maddə 1336; 2022, № 5, maddələr
434, 437, № 7, maddə 703, № 8, maddələr 821, 828) aşa -
ğıdakı məzmunda 83.1-1-ci, 99-5.5-ci və 99-10-cu maddələr
əlavə edilsin:

«83.1-1. Həm Azərbaycan Respublikasının, həm də
ərazisində törədildiyi xarici dövlətin qanunvericiliyinə əsasən
cinayət sayılan əmələ görə xarici dövlətin məhkəmə hökmünə
əsasən yaranmış məhkumluq barədə məlumat cinayət
təqibinin gedişində daxil olduqda və müvafiq hökm
Azərbaycan Respublikasında qanunla müəyyən edilmiş qay-
dada tanındıqda, bu məhkumluq da cinayətlərin residivi
zamanı və cəza təyin edilərkən nəzərə alınır.»;

«99-5.5. Əvvəllər barəsində cinayət-hüquqi tədbir tətbiq
olunmuş hüquqi şəxsə yenidən cərimə və ya müəyyən
fəaliyyətlə məşğul olma hüququndan məhrum etmə növündə
cinayət-hüquqi tədbir təyin olunarkən müvafiq olaraq bu
Məcəllənin 99-6.3-cü və 99-7.2-ci maddələrində nəzərdə
tutulmuş cinayət-hüquqi tədbirlərin aşağı və yuxarı həddinin
orta həddindən aşağı cinayət-hüquqi tədbir təyin edilə
bilməz.»;

AZƏRBAYCAN RESPUBLİKASININ QANUNU

«Maddə 99-10. Hüquqi şəxsin əvvəllər barəsində
cinayət-hüquqi tədbir tətbiq olunmamış hesab
edilməsi üçün tələb olunan müddət

99-10.1. Hüquqi şəxs aşağıdakı hallarda əvvəllər
barəsində cinayət-hüquqi tədbir tətbiq olunmamış hesab
edilir:

99-10.1.1. böyük ictimai təhlükə törətməyən cinayətə
görə barəsində cinayət-hüquqi tədbir tətbiq olunmuş hüquqi
şəxs həmin cinayət-hüquqi tədbirin icrasını bitirdiyi gündən
bir il keçdikdə;

99-10.1.2. az ağır cinayətə görə barəsində cinayət-
hüquqi tədbir tətbiq olunmuş hüquqi şəxs həmin cinayət-
hüquqi tədbirin icrasını bitirdiyi gündən iki il keçdikdə;

99-10.1.3. ağır cinayətə görə barəsində cinayət-hüquqi
tədbir tətbiq olunmuş hüquqi şəxs həmin cinayət-hüquqi
tədbirin icrasını bitirdiyi gündən etibarən altı il keçdikdə;

99-10.1.4. xüsusilə ağır cinayətə görə barəsində
cinayət-hüquqi tədbir tətbiq olunmuş hüquqi şəxs həmin
cinayət-hüquqi tədbirin icrasını bitirdiyi gündən etibarən
səkkiz il keçdikdə.».

Azərbaycan Respublikasının Prezidenti
İlham ƏLİYEV

Bakı şəhəri, 29 noyabr 2022-ci il
№ 641-VIQD 

Azərbaycan Respublikasının Milli Məclisi Azərbaycan
Respublikası Konstitusiyasının 94-cü maddəsinin I hissəsinin
6-cı bəndini rəhbər tutaraq qərara alır:

Azərbaycan Respublikasının Cinayət-Prosessual
Məcəlləsində (Azərbaycan Respublikasının Qanunvericilik
Toplusu, 2000, № 8, (II kitab), maddə 585; 2001, № 7, maddə
455; 2002, № 1, maddə 9, № 5, maddə 233, № 8, maddə
463; 2003, № 6, maddə 276; 2004, № 5, maddə 321, № 7,
maddə 505, № 8, maddə 598, № 10, maddə 761, № 11,
maddə 890; 2005, № 1, maddə 4, № 4, maddə 278, № 6,
maddə 462, № 8, maddə 686, № 10, maddə 874, № 12,
maddə 1079; 2006, № 1, maddə 3, № 2, maddə 64, № 5,
maddə 390, № 10, maddə 847, № 11, maddə 929, № 12,
maddə 1032; 2007, № 2, maddələr 65, 68, № 6, maddə 560,
№ 7, maddə 712, № 8, maddə 756, № 11, maddə 1049, №
12, maddə 1221; 2008, № 6, maddə 462, № 7, maddələr
606, 607, № 12, maddələr 1045, 1049; 2009, № 5, maddə
315, № 7, maddə 517, № 12, maddə 966; 2010, № 3,
maddələr 171, 173, 178, № 7, maddə 593, № 12, maddə
1058; 2011, № 6, maddə 480, № 7, maddələr 589, 599;
2012, № 7, maddə 674, № 11, maddə 1062, № 12, maddə
1215; 2013, № 2, maddə 77, № 6, maddələr 616, 626, № 7,
maddə 786, № 11, maddə 1265, № 12, maddə 1493; 2014,
№ 2, maddələr 90, 102, № 4, maddələr 328, 344, № 6,
maddə 600, № 11, maddələr 1354, 1362; 2015, № 4, maddə
342, № 5, maddə 511, № 11, maddələr 1270, 1288; 2016,
№ 2 (II kitab), maddə 218, № 10, maddə 1607, № 12,
maddələr 2020, 2031, 2034, 2039; 2017, № 5, maddə 751,
№ 12 (I kitab), maddələr 2232, 2267; 2018, № 5, maddələr
877, 882, № 7 (I kitab), maddə 1421, № 11, maddə 2235,
№ 12 (I kitab), maddə 2515; 2019, № 7, maddələr 1198,
1200, № 12, maddə 1898; 2020, № 6, maddə 675, № 7,
maddələr 832, 852, 856; 2021, № 6 (I kitab), maddə 541, №
7, maddə 711; 2022, № 5, maddələr 428, 436, № 8, maddə
828) aşağıdakı dəyişikliklər edilsin:

1. 522-ci maddə üzrə:
1.1. 522.1-ci maddə 522.1-1-ci maddə hesab edilsin və

aşağıdakı məzmunda 522.1-ci maddə əlavə olunsun:
«522.1. Xarici dövlətlərin məhkəmələrinin hökmlərinin və

ya digər yekun qərarlarının tanınması xarici dövlətlərin mü-
vafiq səlahiyyətli orqanının sorğusu əsasında, yaxud
Azərbaycan Respublikasında həyata keçirilən cinayət təqibi
ilə əlaqədar zərurət yarandıqda bu Məcəllənin 522–525-ci
maddələri ilə müəyyən edilmiş qaydada həyata keçirilir.»;

1.2. Aşağıdakı məzmunda 522.3-1-ci maddə əlavə
edilsin:

«522.3-1. Azərbaycan Respublikasının Baş Prokurorluğu
xarici dövlətin müvafiq səlahiyyətli orqanının sorğusu
əsasında, yaxud Azərbaycan Respublikasında həyata keçirilən
cinayət təqibi ilə əlaqədar zərurət yarandıqda xarici döv lət -
lərin məhkəmələrinin hökmlərinin və ya digər yekun qə rar -
larının tanınması barədə bu Məcəllənin 522.6-cı maddəsində
nə zərdə tutulmuş qaydada təqdimat verir.»;

1.3. 522.4-cü maddənin birinci abzası aşağıdakı redak-
siyada verilsin:

«522.4. Xarici dövlətin müvafiq səlahiyyətli orqanının
sorğusu əsasında bu Məcəllənin 522.3-1-ci maddəsində
nəzərdə tutulan təqdimat aşağıdakı hallardan hər hansı biri
mövcud olduqda verilir:»;

1.4. 522.4.4-cü maddənin sonunda nöqtə işarəsi nöqtəli
vergül işarəsi ilə əvəz edilsin və aşağıdakı məzmunda
522.4.5-ci maddə əlavə edilsin:

«522.4.5. xarici dövlətlərin məhkəmələri tərəfindən
müsadirə edilməsi barədə hökm və ya digər yekun qərar
çıxarılmış əmlak Azərbaycan Respublikasında yerləşirsə.».

2. 523.1.9-cu maddədə «məhkum olunmuş şəxsə»
sözləri «barəsində hökm və ya digər yekun qərar çıxarılmış
şəxsə və törədilmiş cinayətə» sözləri ilə əvəz edilsin.

3. 524.5.7-ci maddə ləğv edilsin.
4. Aşağıdakı məzmunda 525.5-ci və 525.6-cı maddələr

əlavə edilsin:
«525.5. Bu Məcəllənin 525.4-cü maddəsi müsadirə

edilmiş əmlakdan və ya onun dəyərindən zərər çəkmiş şəxsə
vurulmuş ziyanın ödənilməsi və ya müsadirə edilmiş əmlakın
qanuni sahibinə qaytarılması hallarına şamil edilmir. Bu fəslin
müddəaları çərçivəsində zərər çəkmiş şəxsə vurulmuş ziyanın
ödənilməsi və ya əmlakın qanuni sahibinə qaytarılması üçün
əmlak və ya onun dəyəri məhkəmə və əmlakın saxlama
məsrəfləri çıxılmaqla sorğu edən dövlətə tam həcmdə
qaytarılır.

525.6. Şəxsin cinayət əməlinə görə məhkum edilməməsi
əmlak müsadirəsi barədə xarici dövlətlərin məhkəmələrinin
yekun qərarlarının tanınmasını istisna etmir.».

Azərbaycan Respublikasının Prezidenti
İlham ƏLİYEV

Bakı şəhəri, 29 noyabr 2022-ci il
№ 642-VIQD

Azərbaycan Respublikası Konstitusiya Məhkəməsinin Plenumu Fərhad Abdullayev (sədr), Sona Salmanova, Humay
Əfəndiyeva (məruzəçi-hakim), Rövşən İsmayılov, Ceyhun Qaracayev, Rafael Qvaladze, Mahir Muradov, İsa Nəcəfov və Kamran
Şəfiyevdən ibarət tərkibdə,

məhkəmə katibi Fəraid Əliyevin iştirakı ilə,
Azərbaycan Respublikası Konstitusiyasının 130-cu maddəsinin IV hissəsinə, “Konstitusiya Məhkəməsi haqqında”

Azərbaycan Respublikası Qanununun 27.2 və 32-ci maddələrinə və Azərbaycan Respublikası Konstitusiya Məhkəməsinin
Daxili Nizamnaməsinin 39-cu maddəsinə müvafiq olaraq, xüsusi konstitusiya icraatının yazılı prosedur qaydasında keçirilən
məhkəmə iclasında Azərbaycan Respublikası Prokurorluğunun sorğusu əsasında Azərbaycan Respublikası Cinayət Məcəlləsinin
125-ci maddəsinin şərh edilməsinə dair konstitusiya işinə baxdı.

İş üzrə hakim H.Əfəndiyevanın məruzəsini, maraqlı subyektlərin nümayəndələri Azərbaycan Respublikası Baş
Prokurorluğunun Hüquqi təminat və insan hüquqları məsələləri idarəsinin rəisi A.Osmanovanın və Azərbaycan Respublikası
Milli Məclisi Aparatının Dövlət quruculuğu, inzibati və hərbi qanunvericilik şöbəsinin müdiri H.M.Seyidin, mütəxəssislər
Azərbaycan Respublikası Ali Məhkəməsinin Cinayət Kollegiyasının sədri H.Nəsibovun, Bakı Apellyasiya Məhkəməsinin hakimi
C.Hüseynin və Azərbaycan Respublikası Vəkillər Kollegiyasının üzvü F.Həsənovun mülahizələrini, ekspert Bakı Dövlət Univer-
sitetinin Hüquq fakültəsinin Cinayət hüququ və kriminologiya kafedrasının müdiri, hüquq elmləri doktoru, professor
Ş.Səmədovanın rəyini və iş materiallarını araşdırıb müzakirə edərək, Azərbaycan Respublikası Konstitusiya Məhkəməsinin
Plenumu 

MÜƏYYƏN ETDİ:

Azərbaycan Respublikasının Prokurorluğu Azərbaycan Respublikasının Konstitusiya Məhkəməsinə (bundan sonra – Kon-
stitusiya Məhkəməsi) ünvanladığı sorğuda Azərbaycan Respublikası Cinayət Məcəlləsinin (bundan sonra – Cinayət Məcəlləsi)
125-ci maddəsinin şərh edilməsini xahiş etmişdir.

Sorğuda göstərilmişdir ki, Cinayət Məcəlləsinin 125-ci maddəsində təqsirkardan maddi, xidməti və ya sair cəhətdən asılı
olmuş zərərçəkmiş şəxsi onunla amansız rəstar etmə, onun ləyaqətini mütəmadi olaraq alçaltma, ona hədə-qorxu gəlmə yolu
ilə özünü öldürmə və ya özünü öldürməyə cəhd həddinə çatdırmaya görə məsuliyyət müəyyən edilmişdir.

Sorğuya əsasən, özünü öldürmə həddinə çatdırma işləri üzrə kifayət qədər məhkəmə təcrübəsinin və həmin maddənin
rəsmi şərhinin olmaması baş vermiş intihar və ya intihara cəhd hadisələrinin tövsifi zamanı müəyyən çətinliklərə səbəb olur.

Belə ki, cinayət hüquq nəzəriyyəsində və təcrübədə özünü öldürmə həddinə çatdırma cinayətinin subyektiv cəhətinin dolayı
qəsd ilə törədilməsi mübahisəsiz olsa da, birbaşa qəsd və ya ehtiyatsızlıqdan törədilməsinin mümkünlüyünə, yəni təqsirin
formalarına dair fikir ayrılıqları vardır. 

Cinayət Məcəlləsinin 125-ci maddəsi ilə nəzərdə tutulmuş əməlin təqsirin qəsd və ya ehtiyatsızlıq formasında
törədilməsinin dəqiqləşdirilməsi isə residivin və cəzaçəkmə müəssisəsinin növünün müəyyən edilməsi baxımından mühüm
əhəmiyyət kəsb edir.

Həmçinin sorğuverən qeyd etmişdir ki, Cinayət Məcəlləsinin 125-ci maddəsinin dispozisiyasında əks olunan “maddi və ya
xidməti cəhətdən asılılıq”, “ləyaqətini mütəmadi olaraq alçaltma”, “hədə-qorxu gəlmə” anlayışları aydın olsa da, “sair cəhətdən
asılılıq” və “amansız rəstar etmə” anlayışlarının cinayət qanununda açıqlanmaması bu cinayətin tövsifində müəyyən çətinliklər
yaradır. 

Beləliklə, vahid istintaq və məhkəmə təcrübəsinin formalaşdırılması, cinayət qanunvericiliyi normalarının eyni qaydada
tətbiqinin və hüquqi müəyyənlik prinsipinin təmin edilməsi məqsədi ilə özünü öldürmə həddinə çatdırma cinayətinin birbaşa
qəsdlə və ya ehtiyatsızlıqdan törədilməsinin mümkünlüyünün və Cinayət Məcəlləsinin 125-ci maddəsinin dispozisiyasında
əks olunan “sair cəhətdən asılılıq” və “amansız rəstar etmə” anlayışlarının şərh olunması zərurəti yaranmışdır.

AZƏRBAYCAN RESPUBLİKASI ADINDAN

Azərbaycan Respublikası Konstitusiya Məhkəməsi Plenumunun 
Q Ə R A R I
( Ç ı x a r ı ş )

Azərbaycan Respublikası Cinayət Məcəlləsinin 125-ci maddəsinin şərh edilməsinə dair

15 sentyabr 2022-ci il Bakı şəhəri

HÜQUQİ AKTLAR

...
Azərbaycan Respublikası Konstitusiyasının 130-cu maddəsinin IV hissəsini, “Konstitusiya Məhkəməsi haqqında” Azərbaycan

Respublikası Qanununun 60, 62, 63, 65-67 və 69-cu maddələrini rəhbər tutaraq, Azərbaycan Respublikası Konstitusiya
Məhkəməsinin Plenumu

QƏRARA  ALDI:

1. Azərbaycan Respublikası Cinayət Məcəlləsinin 125-ci maddəsinin mənasına görə, təqsirkardan maddi, xidməti və
ya sair cəhətdən asılı olmuş zərərçəkmiş şəxsi onunla amansız rəstar etmə, onun ləyaqətini mütəmadi olaraq alçaltma, ona
hədə-qorxu gəlmə yolu ilə özünü öldürmə və ya özünü öldürməyə cəhd həddinə çatdırma təqsirin birbaşa və ya dolayı qəsd
formasında törədilir.

2. Azərbaycan Respublikası Cinayət Məcəlləsinin 125-ci maddəsinin dispozisiyasında əks olunan “sair cəhətdən asılılıq”
və “amansız rəstar etmə” qiymətləndirmə tələb edən əlamətlər olduğundan, şəxsin təqsirlilik məsələsi həll edilərkən işin bütün
faktiki halları hərtərəfli, tam və obyektiv araşdırılmalı, təqsirləndirilən şəxsin hərəkət və ya hərəkətsizliyinin nədə ifadə olunması,
zərərçəkmişin təqsirləndirilən şəxsdən asılılığının forması göstərilməli və təqsirləndirilən şəxsin hərəkətləri ilə özünü öldürmə
və ya ona cəhd arasında səbəbli əlaqənin mövcudluğu müəyyən edilməlidir.

3. Qərar dərc edildiyi gündən qüvvəyə minir.
4. Qərar Azərbaycan Respublikasının rəsmi dövlət qəzetlərində və “Azərbaycan Respublikası Konstitusiya Məhkəməsinin

Məlumatı”nda dərc edilsin, habelə Azərbaycan Respublikası Konstitusiya Məhkəməsinin rəsmi internet saytında yerləşdirilsin.
5. Qərar qətidir, heç bir orqan və ya şəxs tərəfindən ləğv edilə, dəyişdirilə və ya rəsmi təfsir edilə bilməz.

Sədr                                               Fərhad Abdullayev

Azərbaycan Respublikası Konstitusiya Məhkəməsinin Plenumu Fərhad Abdullayev (sədr), Sona Salmanova, Humay
Əfəndiyeva, Rövşən İsmayılov, Ceyhun Qaracayev, Rafael Qvaladze, Mahir Muradov, İsa Nəcəfov və Kamran Şəfiyevdən
(məruzəçi-hakim) ibarət tərkibdə,

məhkəmə katibi Fəraid Əliyevin iştirakı ilə,
Azərbaycan Respublikası Konstitusiyasının 130-cu maddəsinin VI hissəsinə, “Konstitusiya Məhkəməsi haqqında”

Azərbaycan Respublikası Qanununun 27.2 və 33-cü maddələrinə və Azərbaycan Respublikası Konstitusiya Məhkəməsinin
Daxili Nizamnaməsinin 39-cu maddəsinə müvafiq olaraq, xüsusi konstitusiya icraatının yazılı prosedur qaydasında keçirilən
məhkəmə iclasında Gəncə Apellyasiya Məhkəməsinin müraciəti üzrə Azərbaycan Respublikası Cinayət Məcəlləsinin 18.4.4
və 83.3.2-ci maddələrinin həmin Məcəllənin 8, 9, 61.1.1 və 65.2-ci maddələri baxımından şərh edilməsinə dair konstitusiya
işinə baxdı.

İş üzrə hakim K.Şəfiyevin məruzəsini, maraqlı subyektlərin nümayəndələri Gəncə Apellyasiya Məhkəməsinin Cinayət
Kollegiyasının sədri T.Muxtarovun və Azərbaycan Respublikası Milli Məclisi Aparatının Dövlət quruculuğu, inzibati və hərbi qa-
nunvericilik şöbəsinin müdiri H.M.Seyidin, mütəxəssislər Azərbaycan Respublikası Ali Məhkəməsinin Cinayət Kollegiyasının
sədri H.Nəsibovun, Bakı Apellyasiya Məhkəməsinin Cinayət Kollegiyasının sədri E.Rəhimovun, Azərbaycan Respublikası Baş
Prokurorluğunun Hüquqi təminat və insan hüquqları məsələləri idarəsinin rəisi A.Osmanovanın və Azərbaycan Respublikası
Vəkillər Kollegiyasının üzvləri Ş.Məmmədov və B.Məmişovun mülahizələrini, ekspert Bakı Dövlət Universitetinin Hüquq
fakültəsinin Cinayət hüququ və kriminologiya kafedrasının müdiri, hüquq elmləri doktoru, professor Ş.Səmədovanın rəyini və
iş materiallarını araşdırıb müzakirə edərək, Azərbaycan Respublikası Konstitusiya Məhkəməsinin Plenumu

AZƏRBAYCAN RESPUBLİKASI ADINDAN

Azərbaycan Respublikası Konstitusiya Məhkəməsi Plenumunun 
Q Ə R A R I
( Ç ı x a r ı ş )

Azərbaycan Respublikası Cinayət Məcəlləsinin 18.4.4 və 83.3.2-ci maddələrinin həmin
Məcəllənin 8, 9, 61.1.1 və 65.2-ci maddələri baxımından şərh edilməsinə dair

28 sentyabr 2022-ci il Bakı şəhəri

MÜƏYYƏN ETDİ:

Gəncə Apellyasiya Məhkəməsi Azərbaycan Respublikasının Konstitusiya Məhkəməsinə (bundan sonra – Konstitusiya
Məhkəməsi) müraciət edərək Azərbaycan Respublikası Cinayət Məcəlləsinin (bundan sonra – Cinayət Məcəlləsi) 18.4.4 və
83.3.2-ci maddələrinin həmin Məcəllənin 8, 9, 61.1.1 və 65.2-ci maddələri baxımından şərh edilməsini xahiş etmişdir.

Müraciətdən görünür ki, G.Cəfərov Sabirabad Rayon Məhkəməsinin 9 fevral 2016-cı il tarixli hökmü ilə Cinayət Məcəlləsinin
177.2.3 və 177.2.4-cü maddələri ilə təqsirli bilinib 3000 manat cərimə cəzasına, Cinayət Məcəlləsinin 29, 232.1-ci maddələri
ilə təqsirli bilinərək həmin Məcəllənin 62-ci maddəsi tətbiq olunmaqla 1 il müddətinə azadlıqdan məhrum etmə cəzasına
məhkum edilmiş, Cinayət Məcəlləsinin 66.3-cü maddəsinə əsasən cəzaları tam toplamaq yolu ilə qəti olaraq 1 il müddətinə
azadlıqdan məhrum etmə və 3000 manat cərimə cəzalarına məhkum edilmişdir. G.Cəfərov azadlıqdan məhrum etmə cəzasını
16 iyun 2016-cı il tarixində çəkib qurtarmış, cəriməni isə 12 fevral 2019-cu il tarixində dövlət büdcəsinə tam ödəmişdir.

Bundan sonra G.Cəfərov 9 oktyabr 2020-ci il tarixində Cinayət Məcəlləsinin 234.1-ci maddəsində nəzərdə tutulmuş cinayət
əməlini törətmişdir.

Goranboy Rayon Məhkəməsinin 17 fevral 2021-ci il tarixli hökmü ilə G.Cəfərov Cinayət Məcəlləsinin 234.1-ci maddəsində
nəzərdə tutulmuş cinayət əməlini törətməkdə təqsirli bilinərək 1 il 6 ay müddətinə azadlığın məhdudlaşdırılması cəzasına
məhkum edilmişdir.

Dövlət ittihamçısı həmin hökmdən apellyasiya protesti verərək G.Cəfərov qəsdən az ağır cinayət törətməyə görə əvvəllər
azadlıqdan məhrum etmə cəzasına məhkum olunduqdan sonra yenidən hazırkı hökm üzrə 9 oktyabr 2020-ci il tarixində
qəsdən az ağır cinayət törətdiyindən, onun əməlində cinayətlərin residivi olduğunu nəzərə alaraq G.Cəfərova cinayətlərin
residivinə görə cəza təyin edilməsini xahiş etmişdir.

Gəncə Apellyasiya Məhkəməsinin Cinayət Kollegiyasının 24 iyun 2021-ci il tarixli qərarına əsasən apellyasiya protesti
təmin edilməmiş, Goranboy Rayon Məhkəməsinin 17 fevral 2021-ci il tarixli hökmü dəyişdirilmədən saxlanılmışdır.

Dövlət ittihamçısı tərəfindən verilmiş eyni məzmunlu kassasiya protesti əsasında Azərbaycan Respublikası Ali
Məhkəməsinin Cinayət Kollegiyasının (bundan sonra – Ali Məhkəmənin Cinayət Kollegiyası) 5 yanvar 2022-ci il tarixli qərarı
ilə apellyasiya instansiyası məhkəməsinin qərarı ləğv edilmiş və iş yeni apellyasiya baxışına göndərilmişdir.

Ali Məhkəmənin Cinayət Kollegiyası “Azərbaycan Respublikası Cinayət Məcəlləsinin 68.2 və 83-cü maddələrinin şərh
edilməsinə dair” Konstitusiya Məhkəməsi Plenumunun 2010-cu il 22 dekabr tarixli Qərarını rəhbər tutaraq belə nəticəyə
gəlmişdir ki, məhkum qeyd edilən hökm üzrə Cinayət Məcəlləsinin 66.3-cü maddəsinə əsasən qəti olaraq təyin edilmiş 3000
manat cərimə cəzasını 12 fevral 2019-cu il tarixində tam icra etdiyinə görə onun məhkumluğunun ödənilməsi müddətinin
axımı 12 fevral 2019-cu il tarixindən başlanmış və məhkumluğu ödənilmədiyi dövrdə yenidən az ağır cinayət əməli törətmişdir.
Ali Məhkəmənin Cinayət Kollegiyası hesab etmişdir ki, apellyasiya instansiyası məhkəməsi Cinayət Məcəlləsinin 61.1.1-ci
maddəsi ilə cinayətlərin residivini cəzanı ağırlaşdıran hal kimi nəzərə almayaraq maddi hüquq normalarını pozmaqla qərar
qəbul etmişdir.

Müraciətdə göstərilir ki, məhkum əvvəlki hökmlə iki əsas cəzaya, yəni azadlıqdan məhrum etmə cəzasına və cərimə
cəzasına məhkum edilmiş, hər iki cəzanı çəkib qurtarmışdır.

Məhkuma əvvəlki hökmlə təyin edilmiş hər iki cəza əsas cəza olduğundan və Cinayət Məcəlləsinin 83.4 və 83.4-1-ci
maddələrində yalnız əsas və əlavə cəzaya münasibətdə məhkumluğun ödənilməsi müddətləri tənzimləndiyindən, iki əsas
cəzaya münasibətdə isə Cinayət Məcəlləsində konkret norma olmadığından, bu məsələ məhkəmə təcrübəsində müxtəlif
yanaşmalara səbəb olur.

Müraciətdə həmçinin qeyd olunur ki, “Azərbaycan Respublikası Cinayət Məcəlləsinin 68.2 və 83-cü maddələrinin şərh
edilməsinə dair” Konstitusiya Məhkəməsi Plenumunun 2010-cu il 22 dekabr tarixli Qərarında ifadə olunmuş hüquqi mövqeyə
görə, Cinayət Məcəlləsinin 68.2-ci maddəsində nəzərdə tutulmuş cəzalar toplandıqda məhkumluğun ödənilmə müddətinin
axımı cinayətlərin və ya hökmlərin məcmusu üzrə təyin edilmiş qəti cəzanın çəkilib qurtarması və ya cəzadan azad edilmə
anından başlayır.

Lakin Konstitusiya Məhkəməsinin qeyd edilən Qərarı qəbul edilərkən Cinayət Məcəlləsinin 18.4.4-cü maddəsi Məcəlləyə
daxil edilməmişdi və cinayətin təsnifatından və cəzanın növündən asılı olmayaraq bütün qəsdən törədilmiş cinayətlərə görə
məhkumluqlar cinayətin residivi müəyyən edilərkən nəzərə alınırdı.

Gəncə Apellyasiya Məhkəməsinin Cinayət Kollegiyası müraciətdə göstərilən cinayət işi üzrə mövcud hüquqi məsələyə
məhkəmələrin və ittiham tərəfinin müxtəlif yanaşmalarının olmasını əsas gətirməklə, cinayətin residivi və məhkumluq
institutlarının hüquqi müəyyənlik prinsipinin tələbləri baxımından yenidən şərh edilməsi üçün Konstitusiya Məhkəməsinə
müraciət edilməsinin zəruri olduğu qənaətinə gəlmişdir.

...
Azərbaycan Respublikası Konstitusiyasının 130-cu maddəsinin VI hissəsini, “Konstitusiya Məhkəməsi haqqında” Azərbaycan

Respublikası Qanununun 60, 62, 63, 65-67 və 69-cu maddələrini rəhbər tutaraq, Azərbaycan Respublikası Konstitusiya
Məhkəməsinin Plenumu

QƏRARA  ALDI:

1. Azərbaycan Respublikası Cinayət Məcəlləsinin 18.4.4-cü maddəsi yalnız azadlıqdan məhrum etmə ilə bağlı olmayan
cəzaların yaratmış olduğu məhkumluğu nəzərdə tutur.

HÜQUQİ AKTLAR

2. Azərbaycan Respublikası Cinayət Məcəlləsinin 18.4 və 83.4-1-ci maddələrinin məzmununa görə, cinayətlərin və ya
hökmlərin məcmusu üzrə azadlıqdan məhrum etmə ilə yanaşı digər cəzaya məhkum olunmuş şəxs məhkumluğun ödənilmədiyi
və ya götürülmədiyi dövrdə yenidən qəsdən cinayət törətdikdə, onun əməli cinayətin residivini yaradır. 

3. Qərar dərc edildiyi gündən qüvvəyə minir.
4. Qərar Azərbaycan Respublikasının rəsmi dövlət qəzetlərində və “Azərbaycan Respublikası Konstitusiya Məhkəməsinin

Məlumatı”nda dərc edilsin, habelə Azərbaycan Respublikası Konstitusiya Məhkəməsinin rəsmi internet saytında yerləşdirilsin.
5. Qərar qətidir, heç bir orqan və ya şəxs tərəfindən ləğv edilə, dəyişdirilə və ya rəsmi təfsir edilə bilməz.

Sədr                                               Fərhad Abdullayev

Azərbaycan Respublikası Konstitusiya Məhkəməsinin Plenumu Fərhad Abdullayev (sədr), Sona Salmanova, Humay
Əfəndiyeva, Rövşən İsmayılov, Ceyhun Qaracayev, Rafael Qvaladze, Mahir Muradov, İsa Nəcəfov (məruzəçi-hakim) və Kamran
Şəfiyevdən ibarət tərkibdə,

məhkəmə katibi Fəraid Əliyevin iştirakı ilə,
Azərbaycan Respublikası Konstitusiyasının 130-cu maddəsinin VI hissəsinə, “Konstitusiya Məhkəməsi haqqında”

Azərbaycan Respublikası Qanununun 27.2 və 33-cü maddələrinə və Azərbaycan Respublikası Konstitusiya Məhkəməsinin
Daxili Nizamnaməsinin 39-cu maddəsinə müvafiq olaraq, xüsusi konstitusiya icraatının yazılı prosedur qaydasında keçirilən
məhkəmə iclasında Şirvan Apellyasiya Məhkəməsinin müraciəti əsasında Azərbaycan Respublikası Cinayət Məcəlləsinin 221-
ci maddəsində nəzərdə tutulmuş cinayətin subyektiv cəhətinin şərh edilməsinə dair konstitusiya işinə baxdı.

İş üzrə hakim İ.Nəcəfovun məruzəsini, maraqlı subyektlərin nümayəndələri Şirvan Apellyasiya Məhkəməsinin hakimi İ.Ab-
dullayevin və Azərbaycan Respublikası Milli Məclisi Aparatının Dövlət quruculuğu, inzibati və hərbi qanunvericilik şöbəsinin
müdiri H.M.Seyidin, mütəxəssislər Azərbaycan Respublikası Ali Məhkəməsinin Cinayət Kollegiyasının sədri H.Nəsibovun,
Azərbaycan Respublikası Vəkillər Kollegiyasının üzvləri M.Mustafayev və V.Babayevin mülahizələrini, ekspert Bakı Dövlət Uni-
versitetinin Hüquq fakültəsinin Cinayət hüququ və kriminologiya kafedrasının müdiri, hüquq elmləri doktoru, professor
Ş.Səmədovanın rəyini və iş materiallarını araşdırıb müzakirə edərək, Azərbaycan Respublikası Konstitusiya Məhkəməsinin
Plenumu 

MÜƏYYƏN ETDİ:

Şirvan Apellyasiya Məhkəməsi Azərbaycan Respublikasının Konstitusiya Məhkəməsinə müraciət edərək, Azərbaycan
Respublikası Cinayət Məcəlləsinin 221-ci maddəsində nəzərdə tutulmuş xuliqanlıq cinayətinin subyektiv cəhətinin şərh
edilməsini xahiş etmişdir.

Müraciətdə qeyd olunur ki, məhkəmənin icraatında olan cinayət işinin materiallarına görə, E.Hüseynov Cinayət Məcəlləsinin
221.3-cü maddəsi ilə təqsirləndirilən şəxs qismində cinayət məsuliyyətinə cəlb olunmuşdur.

Sabirabad Rayon Məhkəməsinin 22 sentyabr 2021-ci il tarixli qərarına əsasən E.Hüseynovun əməli Cinayət Məcəlləsinin
221.3-cü maddəsindən həmin Məcəllənin 128-ci maddəsinə tövsif edilmiş, zərərçəkmiş şəxslə barışdığına görə Məcəllənin
73.2-ci maddəsinə əsasən cinayət məsuliyyətindən azad edilmiş və iş üzrə icraata xitam verilmişdir.

Birinci instansiya məhkəməsi mövqeyini tərəflər arasında mübahisənin səbəbsiz və ya hər hansı bəhanə ilə deyil, əsaslı
səbəbdən yaranması, təqsirləndirilən şəxsin zərərçəkmiş şəxsi birbaşa qəsdlə vuraraq ona bədən xəsarəti yetirsə də, onun ic-
timai qaydanı pozmaq niyyətinin olmaması, hadisənin baş verdiyi məkanın ictimai yer hesab edilməməsi ilə əsaslandırmışdır.

Birinci instansiya məhkəməsinin qərarından dövlət ittihamçısı tərəfindən apellyasiya protesti verilmişdir.
Şirvan Apellyasiya Məhkəməsinin Cinayət Kollegiyasının 15 dekabr 2021-ci il tarixli hökmünə əsasən apellyasiya protesti

qismən təmin olunmaqla birinci instansiya məhkəməsinin qərarı ləğv edilmiş, təqsirləndirilən şəxs Cinayət Məcəlləsinin 128-

AZƏRBAYCAN RESPUBLİKASI ADINDAN

Azərbaycan Respublikası Konstitusiya Məhkəməsi Plenumunun 
Q Ə R A R D A D I

( Ç ı x a r ı ş )

Azərbaycan Respublikası Cinayət Məcəlləsinin 221-ci maddəsində nəzərdə 
tutulmuş cinayətin subyektiv cəhətinin şərh edilməsinə dair

12 oktyabr 2022-ci il Bakı şəhəri

ci maddəsi ilə təqsirli bilinərək ona 6 ay müddətinə azadlıqdan məhrum etmə cəzası təyin olunmuş və “8 Noyabr-Zəfər Günü
münasibətilə amnistiya elan edilməsi haqqında” Azərbaycan Respublikası Milli Məclisinin 5 noyabr 2021-ci il tarixli Qərarının
2.1-ci bəndi tətbiq olunmaqla həmin cəzadan azad edilmişdir.

Apellyasiya instansiyası məhkəməsi təqsirləndirilən şəxsin əməlinin tövsifi ilə bağlı birinci instansiya məhkəməsinin gəldiyi
nəticə ilə razılaşmış, lakin cinayət məsuliyyətindən azad etmə ilə bağlı normanın tətbiqində səhvə yol verildiyi üçün protesti
qismən təmin etməklə, həmin səhvi aradan qaldırmışdır.

Apellyasiya instansiyası məhkəməsinin hökmündən dövlət ittihamçısı kassasiya protesti vermiş, Azərbaycan Respublikası
Ali Məhkəməsinin Cinayət Kollegiyasının 18 may 2022-ci il tarixli qərarı ilə protest təmin edilərək hökm ləğv edilmiş və cinayət
işi apellyasiya instansiyası məhkəməsində yeni məhkəmə baxışına təyin olunmuşdur.

Müraciətdən görünür ki, Ali Məhkəmənin Cinayət Kollegiyası qeyd olunan nəticəyə gələrkən mövqeyini onunla
əsaslandırmışdır ki, baş vermiş hadisə ailədə, mənzildə, qohumlar arasında şəxsi münaqişə zəminində, intiqam hissi ilə və ya
zərərçəkmişin təşəbbüsü və onun qanunsuz hərəkətləri nəticəsində baş vermədiyi halda, məhkəmə təqsirləndirilən şəxsin
əməlini şəxsi münaqişə zəminində baş vermiş sağlamlığa yüngül zərər vurma olaraq qiymətləndirmişdir. Hadisənin baş verdiyi
yerin şəxsi ev, mənzil olmamaqla kafe olması (faktiki fəaliyyət göstərməsə belə), yolun kənarında, insanların gediş-gəlişinin
olduğu yer olmaqla ictimai yer hesab olunması, həmçinin hadisə zamanı içəridə və kafedən kənarda başqa şəxslərin olması,
eyni zamanda cinayətin subyektiv cəhəti olan niyyətin müəyyən edilməsi zamanı cinayət hadisəsinin qisas, intiqam hissi ilə
törədilməməsi, əvvəllər tərəflərin aralarında bu səbəbdən belə bir münaqişənin olmaması, cinayətin məhz cüzi səbəbdən baş
verməsi nəzərə alınmamışdır.

Şirvan Apellyasiya Məhkəməsi tərəfindən hazırkı iş üzrə təqsirləndirilən şəxsin əməlinə hüquqi qiymət verilən zaman
xuliqanlıq cinayəti ilə bağlı formalaşmış təcrübə nəzərdən keçirildikdə, belə əməllərin tövsifinə dair fərqli yanaşmalar olduğu
müəyyən edilmişdir.

Göstərilənlərə əsasən, müraciətedən vahid məhkəmə təcrübəsinin formalaşdırılması və qanunvericiliyin hüquq
tətbiqedənlər tərəfindən eyni qaydada tətbiq edilməsinə nail olmaq, eləcə də hüquqi müəyyənlik prinsipinin tələblərinə əməl
edilməsi məqsədi ilə Cinayət Məcəlləsinin 221-ci maddəsində təsbit edilmiş xuliqanlıq cinayətinin subyektiv cəhətinin şərh
edilməsini xahiş etmişdir.

...
Azərbaycan Respublikası Konstitusiyasının 130-cu maddəsinin VI hissəsini, “Konstitusiya Məhkəməsi haqqında” Azərbaycan

Respublikası Qanununun 49, 62, 68 və 69.2-ci maddələrini rəhbər tutaraq, Azərbaycan Respublikası Konstitusiya
Məhkəməsinin Plenumu 

QƏRARA  ALDI:

1. Azərbaycan Respublikası Konstitusiya Məhkəməsi Plenumunun bu Qərardadının təsviri-əsaslandırıcı hissəsində
göstərilən hallar nəzərə alınsın.

2. Azərbaycan Respublikası Konstitusiya Məhkəməsi Plenumunun bu Qərardadının təsviri-əsaslandırıcı hissəsində
göstərilən əsaslara görə Şirvan Apellyasiya Məhkəməsinin müraciəti üzrə konstitusiya işinin icraatına xitam verilsin.

3. Qərardadın surəti 7 gün müddətində Şirvan Apellyasiya Məhkəməsinə göndərilsin.
4. Qərardad “Azərbaycan Respublikası Konstitusiya Məhkəməsinin Məlumatı”nda dərc edilsin.

Sədr                                               Fərhad Abdullayev

Azərbaycan Respublikası Konstitusiya Məhkəməsinin Plenumu Fərhad Abdullayev (sədr), Sona Salmanova, Humay
Əfəndiyeva, Rövşən İsmayılov, Ceyhun Qaracayev (məruzəçi-hakim), Rafael Qvaladze, Mahir Muradov, İsa Nəcəfov və Kamran
Şəfiyevdən ibarət tərkibdə,

AZƏRBAYCAN RESPUBLİKASI ADINDAN

Azərbaycan Respublikası Konstitusiya Məhkəməsi Plenumunun 
Q Ə R A R I
( Ç ı x a r ı ş )

Azərbaycan Respublikası Cinayət Məcəlləsinin 177 və 178-ci maddələrinin Azərbaycan
Respublikası Konstitusiyasının 25-ci maddəsinin I hissəsi baxımından və Azərbaycan

Respublikası Cinayət-Prosessual Məcəlləsinin 318 və 391.8-1-ci maddələrinin 
əlaqəli şəkildə şərh edilməsinə dair

məhkəmə katibi Fəraid Əliyevin iştirakı ilə,
Azərbaycan Respublikası Konstitusiyasının 130-cu maddəsinin VI hissəsinə, “Konstitusiya Məhkəməsi haqqında”

Azərbaycan Respublikası Qanununun 27.2 və 33-cü maddələrinə və Azərbaycan Respublikası Konstitusiya Məhkəməsinin
Daxili Nizamnaməsinin 39-cu maddəsinə müvafiq olaraq, xüsusi konstitusiya icraatının  yazılı prosedur qaydasında keçirilən
məhkəmə iclasında Gəncə Apellyasiya Məhkəməsinin müraciəti əsasında Azərbaycan Respublikası Cinayət Məcəlləsinin 177
və 178-ci maddələrinin Azərbaycan Respublikası Konstitusiyasının 25-ci maddəsinin I hissəsi baxımından və Azərbaycan
Respublikası Cinayət-Prosessual Məcəlləsinin 318 və 391.8-1-ci maddələrinin əlaqəli şəkildə şərh edilməsinə dair konstitusiya
işinə baxdı. 

İş üzrə hakim C.Qaracayevin məruzəsini, maraqlı subyektlərin nümayəndələri Gəncə Apellyasiya Məhkəməsinin Cinayət
Kollegiyasının sədri T.Muxtarovun, Azərbaycan Respublikası Milli Məclisi Aparatının Dövlət quruculuğu, inzibati və hərbi qa-
nunvericilik şöbəsinin müdiri H.M.Seyidin, mütəxəssislər Azərbaycan Respublikası Ali Məhkəməsinin Cinayət Kollegiyasının
sədri H.Nəsibovun, Azərbaycan Respublikası Baş Prokurorluğunun Hüquqi təminat və insan hüquqları məsələləri idarəsinin
rəisi A.Osmanovanın mülahizələrini və iş materiallarını araşdırıb müzakirə edərək, Azərbaycan Respublikası Konstitusiya
Məhkəməsinin Plenumu

MÜƏYYƏN ETDİ:

Gəncə Apellyasiya Məhkəməsi Azərbaycan Respublikasının Konstitusiya Məhkəməsinə (bundan sonra – Konstitusiya
Məhkəməsi) müraciət edərək Azərbaycan Respublikası Konstitusiyasının (bundan sonra – Konstitusiya) 25-ci maddəsinin I
hissəsi baxımından Azərbaycan Respublikası Cinayət Məcəlləsinin (bundan sonra – Cinayət Məcəlləsi) 177 və 178-ci
maddələrinin və Azərbaycan Respublikası Cinayət-Prosessual Məcəlləsinin (bundan sonra – Cinayət-Prosessual Məcəlləsi)
318 və 391.8-1-ci maddələrinin əlaqəli şəkildə şərh olunmasını xahiş etmişdir.

Müraciətdən görünür ki, Gəncə şəhər Nizami Rayon Məhkəməsinin 24 yanvar 2022-ci il tarixli hökmü ilə E.Babayev Cinayət
Məcəlləsinin 178.2.2, 180.2.2 və 180.2.4-cü maddələri ilə məhkum edilmişdir. Belə ki, o, 2 mart 2019-cu il tarixində
S.Həsənovanı pulunu bankomatdan çıxarmaqda kömək edəcəyi adı ilə aldatmış, sonuncunun plastik kartını bankomata
saldıqdan sonra kartın şifrəsinin düzgün olmadığını bildirməklə kartda olan 512 manat pulu çıxardaraq ələ keçirmişdir.

11 mart 2019-cu il tarixində E.Babayev Z.Hüseynova bankomatdan pul çıxararkən onu pulun çıxarılmasında köməklik
göstərəcəyi adı ilə aldatmış, bankomatın işləmədiyini bildirib, Z.Hüseynovaya məxsus kartda olan 543 manat pulu banko-
matdan çıxardaraq ələ keçirmişdir.

Bundan sonra 5 iyul 2019-cu il tarixində S.Məmmədova özünə məxsus plastik kartdan pul çıxardarkən E.Babayev sonun-
cunun qarşısına keçib bankomatda pul olmadığını bildirərək qolundan tutub itələməklə həyat və sağlamlıq üçün təhlükəli ol-
mayan zor tətbiq etmiş, pul bankomatdan çıxdıqdan sonra isə həmin məbləği S.Məmmədovanın gözü qarşısında götürərək
qaçmaqla soyğunçuluq etmişdir. 

E.Babayev Gəncə şəhər Nizami Rayon Məhkəməsinin hökmündən apellyasiya şikayəti verərək cəzasının yüngül ləş di ril -
mə sini xahiş etmişdir.

Gəncə Apellyasiya Məhkəməsi tərəfindən işə baxılarkən hazırkı vəziyyətdə şəxsin əməlinin Cinayət Məcəlləsinin 177.2.3-
1-ci maddəsi yaxud həmin Məcəllənin 178-ci maddəsi ilə tövsif edilməsinə dair təcrübədə müxtəlif yanaşmalar olduğu
müəyyən edilmişdir.

Müraciətedənin qənaətinə görə, hazırda mövcud olan istintaq və məhkəmə təcrübəsinə əsasən istinad edilən cinayət
işinin birinci və ikinci epizodlarında əks edilmiş cinayət əməlləri bəzi hallarda oğurluq kimi, bəzi hallarda isə dələduzluq kimi
tövsif edilir ki, bu da Konstitusiyanın 25-ci maddəsinin I hissəsinin pozulması ilə nəticələnir.

Həmçinin müraciətdə göstərilmişdir ki, hər iki maddənin sanksiyasındakı cəzaların (azadlığın məhdudlaşdırılması və
azadlıqdan məhrum etmə) növləri və hədlərinin eyni olmasına baxmayaraq, dələduzluq cinayət əməlinin sanksiyasında əlavə
olaraq cərimə cəzasının nəzərdə tutulması Cinayət Məcəlləsinin tələbləri baxımından dələduzluq cinayətinin oğurluqdan daha
yüngül cinayət hesab edildiyini göstərir.

Müraciətedən hesab edir ki, qanunverici Cinayət-Prosessual Məcəlləsinin 391.8-1-ci maddəsində apellyasiya instansiyası
məhkəməsində təqsirləndirilən şəxsin əməlinin Cinayət Məcəlləsinin 178.2.2-ci maddəsindən, həmin Məcəllənin 177.2.2 və
177.2.3-1-ci maddələrinə tövsif edilməsi, yəni daha ağır cinayət üzrə ittihamın irəli sürülməsi ilə bağlı müvafiq prosessual
hərəkətlərin edilməsinə dair məhdudlaşdırıcı norma müəyyən etmişdir.

Göstərilənlərə əsasən Gəncə Apellyasiya Məhkəməsi hüquq tətbiqetmə təcrübəsinin vahidliyinin və bununla da hüquqi
müəyyənlik prinsipinin təmin edilməsi məqsədilə, bərabərlik hüququ baxımından Cinayət Məcəlləsinin 177 və 178-ci
maddələrinin, eləcə də Cinayət-Prosessual Məcəlləsinin 318 və 391.8-1-ci maddələrinin şərh edilməsinin zəruriliyi qənaətinə
gəlmişdir. 

...

Azərbaycan Respublikası Konstitusiyasının 130-cu maddəsinin VI hissəsini, “Konstitusiya Məhkəməsi haqqında” Azərbaycan
Respublikası Qanununun 60, 62, 63, 65-67 və 69-cu maddələrini rəhbər tutaraq, Azərbaycan Respublikası Konstitusiya
Məhkəməsinin Plenumu

QƏRARA  ALDI:

1. Təqsirkarın ödəniş kartını əldə etməyə yönəlmiş aldatmada ifadə olunan hərəkətləri gizli şəkildə talamaq niyyəti ilə
pul vəsaitinə çatmağı asanlaşdırmaq üçün həyata keçirildiyi hallarda, əməl Azərbaycan Respublikası Cinayət Məcəlləsinin
178-ci maddəsi ilə dələduzluq deyil, həmin Məcəllənin 177-ci maddəsinə uyğun olaraq oğurluq kimi tövsif edilməlidir.

2. Azərbaycan Respublikası Cinayət-Prosessual Məcəlləsinin 318-ci maddəsinin mənasına görə, məhkəmə baxışı zamanı
təqsirləndirilən şəxsin hərəkətlərində daha ağır cinayətin əlamətlərinin mövcudluğu müəyyən edildikdə, məhkəmə öz təşəbbüsü
ilə ittihamın ağırlaşdırılmasına dair qərar qəbul edə bilməz. 

Azərbaycan Respublikası Cinayət-Prosessual Məcəlləsinin 391.8-1-ci maddəsinin tələbinə əsasən, apellyasiya instansiyası
məhkəməsi əvvəlki ittihamla müqayisədə daha ağır cinayət üzrə ittihamın irəli sürülməsinə dair müvafiq protest olduğu
təqdirdə, işin birinci instansiya məhkəməsinə qaytarılması haqqında qərar qəbul edə bilər. 

3. Qərar dərc edildiyi gündən qüvvəyə minir.

4. Qərar Azərbaycan Respublikasının rəsmi dövlət qəzetlərində və “Azərbaycan Respublikası Konstitusiya Məhkəməsinin
Məlumatı”nda dərc edilsin, habelə Azərbaycan Respublikası Konstitusiya Məhkəməsinin rəsmi internet saytında yerləşdirilsin.

5. Qərar qətidir, heç bir orqan və ya şəxs tərəfindən ləğv edilə, dəyişdirilə və ya rəsmi təfsir edilə bilməz.

Sədr                                               Fərhad Abdullayev

Azərbaycan Respublikası Konstitusiya Məhkəməsi Plenumunun Azərbaycan Respublikası 
Cinayət Məcəlləsinin 177 və 178-ci maddələrinin Azərbaycan Respublikası Konstitusiyasının  

25-ci maddəsinin I hissəsi baxımından və Azərbaycan Respublikasının Cinayət-Prosessual 
Məcəlləsinin 318 və 391.8-1-ci maddələrinin əlaqəli şəkildə şərh edilməsi üzrə 

31 oktyabr 2022-ci il tarixli Qərara dair hakim İsa Nəcəfovun

XÜSUSİ RƏYİ

Azərbaycan Respublikası Konstitusiya Məhkəməsinin Plenumunun Azərbaycan Respublikası Cinayət Məcəlləsinin 177 və
178-ci maddələrinin Azərbaycan Respublikası Konstitusiyasının 25-ci maddəsinin I hissəsi baxımından və Azərbaycan
Respublikasının Cinayət-Prosessual Məcəlləsinin 318 və 391.8-1-ci maddələrinin əlaqəli şəkildə şərh edilməsi üzrə 31 oktyabr
2022-ci il tarixli Qərarına hörmətlə yanaşaraq, bildirirəm ki, Qərarın nəticəvi hissəsi ilə qismən razı deyiləm. 

Ona görə də, qərar üzrə xüsusi rəyimi bildirməyi zəruri hesab edirəm. 

Təqsirləndirilən şəxs bankomatdan pulunu götürmək istəyən zərərçəkmişin bankomat əməliyyatlarını bilmədiyini gördükdə,
ona özünü xeyirxah şəxs kimi qələmə verərək, öz yardımını ona təklif etmişdir. Niyyəti isə zərərçəkmişin hesabında olan pulu
götürmək olmuşdur. Zərərçəkmiş təqsirkarın yardımının xeyirxaqlığına səmimiyyət ilə yanaşaraq kredit kartını ona vermiş,
sonra isə kodunu bildirmişdir. 

Təqsirkar öz hərərkətlərində zahirən xeyirxah olsa da, niyyət və məqsədində məkirli olmuşdur. Aldatmaq yolu ilə
zərərçəkmişin puluna sahib olmaq istəmişdir. 

Oğurluq cinayətlərində cinayətkarın hər bir hərəkəti, cinayətin törədilməsinin başlanğıc anından sonadək gizli şəkildə olur.
(Cinayət Məcəlləsinin 177.1-ci maddəsi).

Yəni oğurluq cinayətinin obyektiv tərəfi dələduzluq cinayətinin obyektin tərəfindən bu xüsusiyyətinə görə fərqlənir. 

Məhz buna görə də. cinayətkar tərəfindən cinayətin predmetinin – pulun – vicdanlıcasına yanılan zərərçəkmişə “– banko-
matda pul yoxdur” deyib, aldadaraq onun gözündən yayındırılmış şəkildə götürülməsi oğurluq kimi qiymətləndirilə bilməz.

Deməli, müraciətdə qeyd edilən hallarda, cinayətkarın əməli də dələduzluq (Cinayət Məcəlləsinin 178-ci maddəsi) kimi
tövsüf edilməlidir.

Hakim: İsa Nəcəfov

Azərbaycan Respublikası Konstitusiya Məhkəməsinin Plenumu Fərhad Abdullayev (sədr), Sona Salmanova, Humay
Əfəndiyeva, Rövşən İsmayılov, Ceyhun Qaracayev, Rafael Qvaladze (məruzəçi-hakim), Mahir Muradov, İsa Nəcəfov və Kamran
Şəfiyevdən ibarət tərkibdə,

məhkəmə katibi Fəraid Əliyevin iştirakı ilə,
Azərbaycan Respublikası Konstitusiyasının 130-cu maddəsinin VI hissəsinə, “Konstitusiya Məhkəməsi haqqında”

Azərbaycan Respublikası Qanununun 27.2 və 33-cü maddələrinə və Azərbaycan Respublikası Konstitusiya Məhkəməsinin
Daxili Nizamnaməsinin 39-cu maddəsinə müvafiq olaraq, xüsusi konstitusiya icraatının yazılı prosedur qaydasında keçirilən
məhkəmə iclasında Şirvan Apellyasiya Məhkəməsinin müraciəti əsasında Azərbaycan Respublikası İnzibati Xətalar Məcəlləsinin
12.2, 85 və 114.2.3-cü maddələrinin Azərbaycan Respublikası Cinayət-Prosessual Məcəlləsinin 65.1 və 318-ci maddələri və
Azərbaycan Respublikası Konstitusiyasının 127-ci maddəsinin II hissəsi baxımından şərh edilməsinə dair konstitusiya işinə
baxdı. 

İş üzrə hakim R.Qvaladzenin məruzəsini, maraqlı subyektlərin nümayəndələri Şirvan Apellyasiya Məhkəməsinin hakimi
K.Bəşirovun və Azərbaycan Respublikası Milli Məclisi Aparatının Dövlət quruculuğu, inzibati və hərbi qanunvericilik şöbəsinin
müdiri H.M.Seyidin, mütəxəssislər Azərbaycan Respublikası Ali Məhkəməsinin Cinayət Kollegiyasının sədri H.Nəsibovun, Bakı
Apellyasiya Məhkəməsinin hakimi K.Əkbərovun və Azərbaycan Respublikası Baş Prokurorluğunun Hüquqi təminat və insan
hüquqları məsələləri idarəsinin rəisi A.Osmanovanın, Azərbaycan Respublikası Vəkillər Kollegiyasının üzvü İ.Həsənovanın
mülahizələrini, ekspert Bakı Dövlət Universitetinin Hüquq fakültəsinin Konstitusiya hüququ kafedrasının dosenti, hüquq üzrə
elmlər doktoru S.Əliyevin rəyini və iş materiallarını araşdırıb müzakirə edərək, Azərbaycan Respublikası Konstitusiya
Məhkəməsinin Plenumu 

MÜƏYYƏN ETDİ:

Şirvan Apellyasiya Məhkəməsi Azərbaycan Respublikasının Konstitusiya Məhkəməsinə (bundan sonra – Konstitusiya
Məhkəməsi) müraciət edərək Azərbaycan Respublikası İnzibati Xətalar Məcəlləsinin (bundan sonra  – İnzibati Xətalar Məcəlləsi)
12.2, 85 və 114.2.3-cü maddələrinin Azərbaycan Respublikası Cinayət-Prosessual Məcəlləsinin (bundan sonra  – Cinayət-
Prosessual Məcəlləsi) 65.1 və 318-ci maddələri və Azərbaycan Respublikası Konstitusiyasının (bundan sonra  – Konstitusiya)
127-ci maddəsinin II hissəsi baxımından şərh edilməsini xahiş etmişdir.

Müraciətdə göstərilmişdir ki, Azərbaycan Respublikası Müdafiə Nazirliyinin “N” saylı hərbi hissəsinin səfərbərlik üzrə
çağırılmış sabiq hərbi qulluqçusu Z.Cəfərov 12 əsgəri aldadaraq onları ordu sıralarından erkən tərxis etmək üçün 5 yanvar
2021-ci il və 11 yanvar 2021-ci il tarixlərində hər birindən 300 manat olmaqla, ümumilikdə 3600 manat pul əldə etmişdir. 

İbtidai araşdırma orqanı Z.Cəfərovun əməlini vahid niyyətlə əhatə olunan əməl kimi deyil, məhz hər bir şəxsə münasibətdə
müstəqil əməl olaraq qiymətləndirmiş, buna görə də, hər bir epizod üzrə ələ keçirilmiş məbləğ 500 manatdan az olduğu üçün
Füzuli Hərbi Prokurorunun böyük köməkçisinin 3 noyabr 2021-ci il tarixli qərarı ilə Z.Cəfərov barəsində Azərbaycan Respublikası
Cinayət Məcəlləsinin (bundan sonra – Cinayət Məcəlləsi) 178.2.3, 333.3 və 32.4, 312.1-ci maddələri ilə cinayət işinin
başlanılması Cinayət-Prosessual Məcəlləsinin 39.1.2-ci maddəsinə əsasən rədd edilmiş və qeyd olunan əməllər üzrə İnzibati
Xətalar Məcəlləsinin 227-ci maddəsi ilə inzibati xəta haqqında iş üzrə icraatın başlanılması üçün toplanmış materiallar Füzuli
Hərbi Prokuroruna təqdim edilmişdir. 

Füzuli Hərbi Prokurorunun 5 noyabr 2021-ci il tarixli qərarı ilə Z.Cəfərovun barəsində  İnzibati Xətalar Məcəlləsinin 227-ci
maddəsi ilə icraat başlanılmış və  materiallar baxılması üçün Füzuli Hərbi Məhkəməsinə göndərilmişdir. 

AZƏRBAYCAN RESPUBLİKASI ADINDAN

Azərbaycan Respublikası Konstitusiya Məhkəməsi Plenumunun 
Q Ə R A R I
( Ç ı x a r ı ş )

Azərbaycan Respublikası İnzibati Xətalar Məcəlləsinin 12.2, 85 və 114.2.3-cü 
maddələrinin Azərbaycan Respublikası Cinayət-Prosessual Məcəlləsinin 65.1 və 

318-ci maddələri və Azərbaycan Respublikası Konstitusiyasının 127-ci 
maddəsinin II hissəsi baxımından şərh edilməsinə dair

Füzuli Hərbi Məhkəməsinin 29 dekabr 2021-ci il tarixli qərarına əsasən inzibati xəta haqqında işdə cinayətin əlamətləri
olduğuna görə, inzibati xəta haqqında iş üzrə icraata xitam verilmiş, Füzuli Hərbi Prokurorluğunun 3 noyabr 2021-ci il tarixli
cinayət işinin başlanmasının rədd edilməsi haqqında qərarının ləğv edilməsi və Z.Cəfərov barəsində cinayət işinin başlanması
məsələsinə baxılması üçün materiallar Azərbaycan Respublikasının Hərbi Prokurorluğuna göndərilmişdir.

Həmin qərarla müəyyən edilmişdir ki, Z.Cəfərovun tərxis olunmaq istəyən hər bir əsgərdən 300 manat pul istəməsi hər
dəfə müstəqil yaranmış niyyət kimi deyil, vahid qəsdlə əhatə olunan əməl kimi qiymətləndirilməli və Z.Cəfərovun əsgərlərdən
aldığı cəmi 3600 manat miqdarında pul vahid niyyətlə əldə olunduğundan, onun əməli vurulmuş zərərin bu miqdarına uyğun
tövsif olunmalıdır. Məhkəmə hesab etmişdir ki, Z.Cəfərovun əməlində dələduzluq cinayətinin tərkibi vardır. 

Məhkəmə qeyd olunan qərarı qəbul edərkən İnzibati Xətalar Məcəlləsinin 85 və 114.2.3-cü maddələrinə əsaslanmışdır.
Həmin maddələrə əsasən, icraatında inzibati xəta haqqında iş olan hakim, səlahiyyətli orqan (vəzifəli şəxs) fiziki şəxs tərəfindən
törədilmiş inzibati xətada cinayət əlamətlərini aşkar etdikdə, materialları prokurora, ibtidai istintaq və ya təhqiqat orqanına
göndərir. İnzibati xəta haqqında işdə cinayətin əlamətləri olduqda, iş üzrə materiallar prokurora, təhqiqat və ya istintaq
orqanına göndərildikdə,  inzibati xəta haqqında iş üzrə icraata xitam verilməsi haqqında qərar çıxarılır.

Məhkəmənin qərarından Füzuli Hərbi Prokuroru tərəfindən apellyasiya protesti verilmiş, həmin protest əsasında işə baxan
Şirvan Apellyasiya Məhkəməsi hesab etmişdir ki, işin halları baxımından Füzuli Hərbi Məhkəməsinin gəldiyi nəticənin qanuniliyi
həm Konstitusiyada və beynəlxalq hüquqi sənədlərdə məhkəmələrin bitərəfliyinə, qərəzsizliyinə, ittiham və müdafiə
funksiyalarını öz üzərinə götürməməsinə dair təsbit edilən prinsiplərə, həm də müəyyən prosessual qərarların preyudisiallığı
baxımından qeyri-müəyyəndir. Belə ki, Cinayət-Prosessual Məcəlləsinin 65.1-ci maddəsinə əsasən, cinayət prosesini həyata
keçirən orqanın ləğv edilməmiş qərarı həmin məsələ üzrə yeni qərar çıxarılmasına yol vermir. Cinayət prosesini həyata keçirən
orqanın qərarı, şəxsin cinayət təqibini istisna edən qərarlardan başqa, hökmün və ya məhkəmənin digər yekun qərarının
çıxarılması ilə əlaqədar məcburi qüvvəyə malik deyildir.

Müraciətdə o da qeyd edilmişdir ki, məhkəmə baxışının hədlərini təqsirləndirilən şəxsə qarşı irəli sürülmüş ittihamla
məhdudlaşdıran və məhkəmənin öz təşəbbüsü ilə ittihamı ağırlaşdırmaq səlahiyyətini nəzərdə tutmayan Cinayət-Prosessual
Məcəlləsinin 318-ci maddəsi, həmçinin cinayət-prosessual normaların analogiya üzrə inzibati xətalara dair işlər üzrə icraatda
tətbiq edilməsinin mümkünlüyünə dair Konstitutiya Məhkəməsi Plenumunun formalaşmış hüquqi mövqeyi baxımından, inzibati
xəta haqqında işə baxan məhkəmənin İnzibati Xətalar Məcəlləsinin 12.2, 85 və 114.2.3-cü maddələrində təsbit olunmasa
da, cinayət işinin başlanmasının rədd edilməsi haqqında ibtidai istintaq orqanının qərarının ziddinə qərar qəbul etmək
səlahiyyəti mümkün görünmür.

Göstərilənlərə əsasən Şirvan Apellyasiya Məhkəməsi şəxsin eyni əməlinə görə cinayət işinin başlanılmasının rədd edildiyi
və inzibati xəta haqqında icraatın başlanması üçün materialların göndərildiyi halda, inzibati xəta haqqında işə baxan
məhkəmənin (səlahiyyətli orqanın) İnzibati Xətalar Məcəlləsinin 85-ci maddəsini rəhbər tutmaqla cinayət əlamətlərinin
mövcudluğuna görə işin geri qaytarılması ilə bağlı səlahiyyətinin olub-olmaması ilə əlaqədar məsələyə aydınlıq gətirilməsi,
bununla da vahid məhkəmə təcrübəsinin formalaşdırılmasına və qüvvədə olan qanunvericilik normalarının eyni qaydada
tətbiq edilməsinə nail olmaq, eləcə də hüquqi müəyyənlik prinsipinin tələblərinə əməl edilməsi məqsədi ilə Konstitusiya
Məhkəməsinə müraciət etmək qərarına gəlmişdir.

...
Azərbaycan Respublikası Konstitusiyasının 130-cu maddəsinin VI hissəsini və “Konstitusiya Məhkəməsi haqqında”

Azərbaycan Respublikası Qanununun 60, 62, 63, 65-67 və 69-cu maddələrini rəhbər tutaraq, Azərbaycan Respublikası Kon-
stitusiya Məhkəməsinin Plenumu

QƏRARA  ALDI:

1. İstintaq orqanının cinayət işinin başlanmasının rədd edilməsinə dair ləğv edilməmiş qərarının mövcudluğu Azərbaycan
Respublikası İnzibati Xətalar Məcəlləsinin 85-ci maddəsinə uyğun olaraq hakim, səlahiyyətli orqan (vəzifəli şəxs) tərəfindən
inzibati xətada cinayət əlamətləri aşkar edildikdə, materialların prokurora, ibtidai istintaq və ya təhqiqat orqanına
göndərilməsinə mane olmur.

2. Bu Qərarın təsviri-əsaslandırıcı hissəsində əks olunmuş hüquqi mövqelər nəzərə alınmaqla Azərbaycan Respublikasının
Cinayət-Prosessual Məcəlləsində prokurorun Azərbaycan Respublikası İnzibati Xətalar Məcəlləsinin 85-ci maddəsinə uyğun
olaraq məhkəmə tərəfindən ona göndərilmiş materiallar üzrə cinayət işinin başlanmasının rədd edilməsi haqqında qərara
baxılması qaydasının tənzimlənməsi Azərbaycan Respublikasının Milli Məclisinə tövsiyə olunsun.

3. Qərar dərc edildiyi gündən qüvvəyə minir.
4. Qərar rəsmi dövlət qəzetlərində və “Azərbaycan Respublikası Konstitusiya Məhkəməsinin Məlumatı”nda dərc edilsin,

habelə Azərbaycan Respublikası Konstitusiya Məhkəməsinin rəsmi internet saytında yerləşdirilsin.
5. Qərar qətidir, heç bir orqan və ya şəxs tərəfindən ləğv edilə, dəyişdirilə və ya rəsmi təfsir edilə bilməz.

Sədr                                               Fərhad Abdullayev

Azərbaycan Respublikası Konstitusiya Məhkəməsinin Plenumu Fərhad Abdullayev (sədr), Sona Salmanova, Humay
Əfəndiyeva, Rövşən İsmayılov, Ceyhun Qaracayev, Rafael Qvaladze, Mahir Muradov, İsa Nəcəfov və Kamran Şəfiyevdən
(məruzəçi-hakim) ibarət tərkibdə,

məhkəmə katibi Fəraid Əliyevin iştirakı ilə,

Azərbaycan Respublikası Konstitusiyasının 130-cu maddəsinin IV hissəsinə, “Konstitusiya Məhkəməsi haqqında”
Azərbaycan Respublikası Qanununun 27.2 və 32-ci maddələrinə və Azərbaycan Respublikası Konstitusiya Məhkəməsinin
Daxili Nizamnaməsinin 39-cu maddəsinə müvafiq olaraq, xüsusi konstitusiya icraatının yazılı prosedur qaydasında
keçirilən məhkəmə iclasında Azərbaycan Respublikası Prokurorluğunun sorğusu əsasında Azərbaycan Respublikası
Cinayət Məcəlləsinin 259-cu maddəsinin "Qeyd” hissəsinin 1-ci bəndinin və həmin Məcəllənin 314-cü maddəsinin
“Yaşıllıqların mühafizəsi haqqında” Azərbaycan Respublikası Qanununun 8 və 9-cu maddələri baxımından şərh
edilməsinə dair konstitusiya işinə baxdı.

İş üzrə hakim K.Şəfiyevin məruzəsini, maraqlı subyektlərin nümayəndələri Azərbaycan Respublikasının Baş
Prokurorluğu və Azərbaycan Respublikası Milli Məclisi Aparatının Dövlət quruculuğu, inzibati və hərbi qanunvericilik
şöbəsinin müdiri H.M.Seyid, mütəxəssislər Azərbaycan Respublikası Ali Məhkəməsinin hakimi Ə.Novruzov, Bakı
Apellyasiya Məhkəməsinin Cinayət Kollegiyasının sədri E.Rəhimov, Azərbaycan Respublikası Ədliyyə Nazirliyinin Qanun-
vericilik baş idarəsinin rəisi A.Əliyev, Azərbaycan Respublikası Ekologiya və Təbii Sərvətlər Nazirliyi, Azərbaycan
Respublikası Kənd Təsərrüfatı Nazirliyi tərəfindən təqdim edilmiş mülahizələri və iş materiallarını araşdırıb müzakirə
edərək, Azərbaycan Respublikası Konstitusiya Məhkəməsinin Plenumu

MÜƏYYƏN ETDİ:

Azərbaycan Respublikasının Prokurorluğu Azərbaycan Respublikasının Konstitusiya Məhkəməsinə (bundan sonra –
Konstitusiya Məhkəməsi) sorğu ilə müraciət edərək, Azərbaycan Respublikası Cinayət Məcəlləsinin (bundan sonra –
Cinayət Məcəlləsi) 259-cu maddəsinin "Qeyd” hissəsinin 1-ci bəndinin və həmin Məcəllənin 314-cü maddəsinin
“Yaşıllıqların mühafizəsi haqqında” Azərbaycan Respublikası Qanununun (bundan sonra – “Yaşıllıqların mühafizəsi
haqqında” Qanun) 8 və 9-cu maddələri baxımından şərh edilməsini xahiş etmişdir.

Sorğuda göstərilmişdir ki, Cinayət Məcəlləsinin 259-cu maddəsinin “Qeyd” hissəsinin 1-ci bəndində əksini tapan “xü-
susi mülkiyyətdə olan həyətyanı və bağ sahələri" və “kənd təsərrüfatı məhsulları istehsalı üçün istifadə edilən bitkilərdən
ibarət yaşıllıqlar (əkinlər)” ifadələrinin məzmunu və əhatə dairəsi ilə bağlı təcrübədə fikir ayrılığı vardır. 

Bır sıra hallarda “xüsusi mülkiyyətdə olan həyətyanı və bağ sahələri" anlayışının geniş təfsir olunaraq Azərbaycan
Respublikasının Torpaq Məcəlləsi (bundan sonra – Torpaq Məcəlləsi) ilə müəyyən edilən “yaşayış məntəqələrinin
torpaqları” və “sənaye, nəqliyyat, rabitə, müdafiə və digər təyinatlı torpaqlar” anlayışları ilə eyniləşdirilməsi qanunsuz
ağac kəsmə cinayətlərini törətmiş şəxslərin cinayət məsuliyyətindən kənarda qalmasına səbəb olur.

Sorğuverənin fikrincə, Azərbaycan Respublikasının qüvvədə olan qanunvericiliyində yaşayış məntəqələrinin torpaqları
anlayışı geniş müəyyən olunmaqla, həmin torpaqlara meşə fonduna daxil olmayan və xüsusi mülkiyyətdə olan həyətyanı

AZƏRBAYCAN RESPUBLİKASI ADINDAN

Azərbaycan Respublikası Konstitusiya Məhkəməsi Plenumunun 
Q Ə R A R I
( Ç ı x a r ı ş )

Azərbaycan Respublikası Cinayət Məcəlləsinin 259-cu maddəsinin "Qeyd” hissəsinin 1-ci
bəndinin və həmin Məcəllənin 314-cü maddəsinin “Yaşıllıqların mühafizəsi haqqında”

Azərbaycan Respublikası Qanununun 8 və 9-cu maddələri baxımından şərh edilməsinə dair

və bağ sahələrindəki yaşıllıqlar və kənd təsərrüfatı məhsullarının istehsalı üçün istifadə edilən bitkilərdən ibarət yaşıllıqlar
(əkinlər) ilə yanaşı, ümumi istifadədə olan yaşıllıqlar (park, meşə-park, bağ, bağça, bulvar ərazisində olan və digər
yaşıllıqlar), məhdud istifadəli yaşıllıqlar (məhəllədaxili, təhsil, tibb, mədəni-məişət, sənaye müəssisələrinin və digər
obyektlərin ərazisində olan yaşıllıqlar) və xüsusi təyinatlı yaşıllıqlar daxil edilmişdir. Bu baxımdan “yaşayış məntəqələrinin
torpaqları” anlayışının Cinayət Məcəlləsinin 259-cu maddəsinin “Qeyd” hissəsinin 1-ci bəndində əksini tapmış “xüsusi
mülkiyyətdə olan həyətyanı və bağ sahələri” anlayışı ilə eyniləşdirilməsi məqsədəuyğun hesab edilə bilməz.

Sorğuda o da qeyd olunur ki, “Torpaq islahatı haqqında” Azərbaycan Respublikasının Qanunu (bundan sonra – “Torpaq
islahatı haqqında” Qanun) ilə sovxoz və kolxozların torpaqları pay torpaqları şəklində kənd təsərrüfatında istifadə
məqsədilə vətəndaşların xüsusi mülkiyyətinə verilmişdir. “Kənd təsərrüfatı məhsulları istehsalı üçün istifadə edilən
bitkilərdən ibarət yaşıllıqlar (əkinlər)” anlayışının məzmunu qanunvericilikdə müəyyən edilmədiyindən, xüsusi mülkiyyətə
verilmiş pay torpaqlarının bütövlükdə Cinayət Məcəlləsinin 259-cu maddəsinin “Qeyd” hissəsinin 1-ci bəndində göstərilən
normanın təsir dairəsinə düşməsi də mübahisə doğurur.

Sorğuda həmçinin göstərilir ki, bələdiyyə mülkiyyətində olan torpaq sahələrindəki yaşıllıqların mühafizəsi sahəsində
bələdiyyələrin vəzifələri nəzərə alınaraq, yaşıllıqların məhv edilməsinin qarşısının alınmamasına görə müvafiq vəzifəli
şəxslərin Cinayət Məcəlləsinin 314.1-ci maddəsində nəzərdə tutulan cinayət əməlinin subyekti olub-olmaması ilə bağlı
məsələyə aydınlıq gətirilməsi hüquqi müəyyənlik prinsipinin tələblərinə əməl edilməsi baxımından məqsədəuyğun olardı.

...

Azərbaycan Respublikası Konstitusiyasının 130-cu maddəsinin IV hissəsini, “Konstitusiya Məhkəməsi haqqında”
Azərbaycan Respublikası Qanununun 60, 62, 63, 65-67 və 69-cu maddələrini rəhbər tutaraq, Azərbaycan Respublikası
Konstitusiya Məhkəməsinin Plenumu

QƏRARA  ALDI:

1. Kənd təsərrüfatı məqsədi ilə vətəndaşlara verilmiş pay torpaqlarında məhz kənd təsərrüfatı məhsulları istehsalı
üçün istifadə edilən bitkilərdən ibarət yaşıllıqlar Azərbaycan Respublikası Cinayət Məcəlləsinin 259-cu maddəsinin
“Qeyd” hissəsinin 1-ci bəndinin təsiri altına düşür və həmin torpaqlarda yalnız kənd təsərrüfatı məhsulları istehsalı üçün
istifadə edilən bitkilərdən ibarət yaşıllıqların (əkinlərin) kəsilməsi (götürülməsi) cinayət məsuliyyəti üçün əsas hesab
edilə bilməz.

2. Fiziki və hüquqi şəxslərin xüsusi mülkiyyətində olan sənaye, nəqliyyat, rabitə və digər təyinatlı torpaq sahələrindəki,
habelə yaşayış məntəqələrinin torpaqlarındakı yaşıllıqların (xüsusi mülkiyyətdə olan həyətyanı və bağ sahələrindəki
yaşıllıqlar və kənd təsərrüfatı məhsulları istehsalı üçün istifadə olunan bitkilərdən ibarət olan yaşıllıqlar istisna olmaqla)
götürülməsi müvafiq normativ hüquqi aktlara uyğun olaraq səlahiyyətli dövlət orqanlarının (bələdiyyələrin) qərarı ilə
həyata keçirilə bilər.

3. Azərbaycan Respublikası Şəhərsalma və Tikinti Məcəlləsinin 57, 83.0.6 və 85.4-cü maddələri ilə müəyyən olunmuş
tələblərə riayət edilməklə müvafiq icra hakimiyyəti orqanı tərəfindən tikintiyə icazənin verilməsi həmin ərazidə tikinti
işlərinin aparılması məqsədilə yaşıllıqların kəsilməsi (götürülməsi) halında cinayət məsuliyyətinin yaranmasını istisna
edir.

4. “Yaşıllıqların mühafizəsi haqqında” Azərbaycan Respublikası Qanununun 8 və 9-cu maddələrinin mənasına əsasən
bələdiyyə mülkiyyətində olan torpaq sahələrindəki yaşıllıqlara münasibətdə bələdiyyələr yaşıllıqların mühafizəsi tədbiri
olaraq qanun pozuntularının qarşısının alınması vəzifəsini daşıyırlar. 

5. Qərar dərc edildiyi gündən qüvvəyə minir.

6. Qərar Azərbaycan Respublikasının rəsmi dövlət qəzetlərində və “Azərbaycan Respublikası Konstitusiya
Məhkəməsinin Məlumatı”nda dərc edilsin, habelə Azərbaycan Respublikası Konstitusiya Məhkəməsinin rəsmi internet
saytında yerləşdirilsin.

7. Qərar qətidir, heç bir orqan və ya şəxs tərəfindən ləğv edilə, dəyişdirilə və ya rəsmi təfsir edilə bilməz.

Sədr                                               Fərhad Abdullayev

HÜQUQİ AKTLAR



Baş Prokurorluqda idarəçilik, icra və əmək intizamı, kadr-
larla iş, sənəd dövriyyəsi, prosessual rəhbərlik və nəzarət
fəaliyyətinin təşkili məsələlərini, həmçinin Baş Prokurorluğun
struktur qurumları və prokurorluq sisteminə daxil olan digər
qurumları arasında, o cümlədən tabe prokurorluqlar ilə
münasibətləri, tabe prokurorluqda işin təşkili və iş bölgüsünün
əsaslarını tənzimləyən Azərbaycan Respublikası Baş
Prokurorluğunun “İşin Təşkili Qaydaları” (bundan sonra- Qay-
dalar) Azərbaycan Respublikası Baş Prokurorluğunun
Kollegiyasının 30 iyul 2020-ci il tarixli 02 nömrəli qərarı ilə
təsdiq edilmiş və Azərbaycan Respublikası Baş prokurorunun
30 iyul 2020-ci il tarixli 10/82 nömrəli əmri ilə icraya yö nəl -
dilmişdir.

Qaydaların tələblərinə əsasən, Etik Davranış Kodeksinin
təc rübədə tətbiqi vəziyyəti, o cümlədən Etik Davranış Ko mis -
si yasının qəbul etdiyi qərarlar dövri olaraq Elm-Tədris Mər kə -
zində ümumiləşdirilir. Bunun nəticəsində müəyyən edilmiş
presedentlər nəzərə alınaraq, Mərkəz tərəfindən Etik Davranış
Kodeksinin tətbiqinə dair praktiki təlimatlar və etik dilemma
nümunələri hazırlanır. Mərkəz bu sahədə xarici təcrübəni
öyrənməklə və prokurorluq işçilərinin intizam məsuliyyətinə
cəlb olunması ilə bağlı əmrlərin təhlili əsasında, onların rast
gələ biləcəyi problemləri proqnozlaşdırır. Bu problemlərin
qarşısının alınması üçün Mərkəz tərəfindən hazırlanan təkliflər
vaxtaşırı Etik Davranış Komissiyasında müzakirə edilir,
müzakirə nəticəsində Etik Davranış Kodeksinə müvafiq də yi -
şikliklər edilməklə, qaydalar təkmilləşdirilir.

Ötən müddət ərzində qanunvericiliyə edilmiş dəyişikliklər,
o cümlədən Qaydaların və Kodeksin  tətbiqi prosesində ortaya
çıxan çətinliklər Qaydaların və Etik Davranış Kodeksinin nor-
mayaratma fəaliyyətinin mütənasiblilik, sistemlilik və digər
prinsiplərinə uyğun olaraq təkmilləşdirilməsini zəruri etmişdir.  

Qeyd olunanlara əsasən, Baş Prokurorluğun bütün struktur
qu rumları və tabe prokurorluqlar tərəfindən irəli sürülmüş tək -
liflər əsasında Baş Prokurorluğun “İşin Təşkili Qaydaları”nda
də yişikliklər, eləcə də Azərbaycan Respublikası Prokurorluğu
iş çilərinin yeni Etik Davranış Kodeksinin layihələri hazırlanaraq
təs diq edilməsi üçün Baş Prokurorluğun Kollegiyasının mü za -
ki rəsinə çıxarılmışdır.

Baş Prokurorluğun 27 dekabr 2022-ci il tarixli Kollegiya
iclasında Baş Prokurorluğun “İşin Təşkili Qaydaları”nda də yi -
şikliklər və “Azərbaycan Respublikası Prokurorluğu İşçilərinin
Etik Davranış Kodeksi” təsdiq edilmişdir. 

Azərbaycan Respublikası Baş Prokurorluğunun Kollegiya
ic lasının qərarının icrasını təmin etmək məqsədilə, “Prokuror-
luq haqqında” Azərbaycan Respublikası Qanununun 10 və 11-
ci maddələrini rəhbər tutaraq 

ƏMR  EDİRƏM:

1. Azərbaycan Respublikası Baş Prokurorluğunun Kol le gi -
yasının 30 iyul 2020-ci il tarixli 02 nömrəli qərarı ilə təsdiq
edi lərək Azərbaycan Respublikası Baş prokurorunun 30 iyul
2020-ci il tarixli 10/82 nömrəli əmri ilə icraya yönəldilmiş
Azər baycan Respublikası Baş Prokurorluğunun “İşin Təşkili
Qay daları”nda Azərbaycan Respublikası Baş Prokurorluğunun
Kol legiyasının 27 dekabr 2022-ci il tarixli 06 nömrəli qərarı
ilə təsdiq edilmiş dəyişikliklər 01 yanvar 2023-cü il tarixdən
qüv vəyə minsin və bütün prokurorluq orqanlarında tətbiq edil -
sin.

2. Azərbaycan Respublikası Baş Prokurorluğunun Kol le gi -
yasının 27 dekabr 2022-ci il tarixli 06 nömrəli qərarı ilə təsdiq
edilmiş “Azərbaycan Respublikası Prokurorluğu İşçilərinin Etik
Davranış Kodeksi” 01 yanvar 2023-cü il tarixdən qüvvəyə
minsin və bütün prokurorluq orqanlarında tətbiq edilsin.

3. Azərbaycan Respublikası Baş Prokurorluğunun “İşin
Təş kili Qaydaları”nda təsdiq edilmiş dəyişikliklərə uyğun
olaraq qı sa müddət ərzində Azərbaycan Respublikasının
Hərbi, Nax çı van Muxtar Respublikası, Naxçıvan Muxtar
Respublikasının Hər bi prokurorluqları tərəfindən “İşin Təşkili
Qaydaları”nda də yi şikliklərin hazırlanıb təsdiq olunması,
Azərbaycan Res pub li ka sının Baş prokuroru yanında Korrup-
siyaya qarşı Mübarizə Baş İdarəsi, Bakı şəhər prokurorluğu
tərəfindən isə müvafiq də yişikliklərin hazırlanıb təsdiq üçün
təqdim olunması təmin edil sin.

4. Əmrin icrasına nəzarət Azərbaycan Respublikası Baş
pro kurorunun birinci müavini və müavinlərinə, Baş Pro ku ror -
luğun Təşkilat və icraya nəzarət idarəsinə həvalə edilsin.

5. Əmr elan olunması üçün Baş Prokurorluğun struktur
qu rum larına və bütün tabe prokurorluqlara göndərilsin, “Azər -
bay can Prokurorluğu” jurnalında dərc edilsin və “Prokurorluğun
Nor mativ Xarakterli Hüquqi Sənədlərinin Reyestri”nə daxil
edil sin.

Azərbaycan Respublikasının Baş prokuroru
I dərəcəli dövlət ədliyyə müşaviri

Kamran Əliyev 

Azərbaycan Respublikası Baş Prokurorluğunun Kollegiyasının 30 iyul 2020-ci il tarixli 02 nömrəli 
qərarı ilə təsdiq edilərək Azərbaycan Respublikası Baş prokurorunun 30 iyul 2020-ci il tarixli 
10/82 nömrəli əmri ilə icraya yönəldilmiş Azərbaycan Respublikası Baş Prokurorluğunun “İşin 
Təşkili Qaydaları”nda dəyişikliklərin və “Azərbaycan Respublikası Prokurorluğu İşçilərinin Etik 
Davranış Kodeksi” nin təsdiq edilməsi haqqında Azərbaycan Respublikası Baş Prokurorluğunun
Kollegiyasının 27 dekabr 2022-ci il tarixli 06 nömrəli qərarının icrasının təmin edilməsi barədə

Bakı şəhəri 27.12.2022-ci il

HÜQUQİ AKTLAR

